
АШЫҚӘС ҾЫЦ

Асы леиуеит ԥыҭҳа-ԥыҭҳа,
Ага иқәыԥсоит иара.
Сышҟа ацәқәырԥ ааиуеит иқәҳа,
Нас инықәсуеит аҟәара.
Ҳашықәс ҿыцуп,
Ҳгәыӷра ҿыцуп,
Асы леиуеит иԥшӡаӡа.
Сара исыцуп,
Уара иуцуп,
Ҳажәлар рашәақәа хааӡа.

Аҵла рымахә ашәыб рықәуп,
Сыла арха, ашьха хҩоуп.
Иҭаԥсоит ахьыбҿар рыкәа, —
Бзиабароуп уи зызҳәоу.
Ҳашықәс ҿыцуп,
Ҳгәыӷра ҿыцуп,
Асы леиуеит иԥшӡаӡа.
Сара исыцуп,
Уара иуцуп,
Ҳажәлар рашәақәа хааӡа.

Ҳадгьыл иамҵәаӡом аԥшалас,
Иахәыҭхәыҭуа ус аҳәоит:
Саргьы шәажәа, шәашәа салаз,
Саргьы аӡынра сгәаԥхоит.
Ҳашықәс ҿыцуп,
Ҳгәыӷра ҿыцуп,
Асы леиуеит иԥшӡаӡа.
Сара исыцуп,
Уара иуцуп,
Ҳажәлар рашәақәа хааӡа.

Ашәҭи аԥшӡареи рҽагәылак.
Иаҿуп ҳтәылаҿ асоура.
Ҽаанбзиала, Аԥсынтәыла,
Зых иақәиҭу Аԥсынра.
Ҳашықәс ҿыцуп,
Ҳгәыӷра ҿыцуп,
Асы леиуеит иԥшӡаӡа.
Сара исыцуп,
Уара иуцуп,
Ҳажәлар рашәақәа хааӡа.

Иҭыҵуеит 1979 шықәса раахыс

Шықәсыкахь ԥшьынтә иҭыҵуа анаукатә-популиартә, 
аҟазараҭҵааратә журнал сахьарк.

ежеквартальный, научно-популярный, искусствоведческий, 
иллюстрированный журнал.

Ақалақь Аҟәа, Ажәанба имҩа, аҩны 9. Аҭел.: +7840 226 00 72.

Ажурнал «Аԥсны аҟазара» 
аҭыжьра шы ҟа лаз бзиаӡаны 
ир гәа лашәоит 1977–78-тәи 

ашықә сқәа раан Аԥсны имҩа ԥы с уаз 
ахҭысқәа ирхааныз зегьы. Аԥсуа интел-
лигенциа рхаҭарнакцәа рышәҟәы, Аԥс-
нытәи аобком аҿы иҟаз уи ақәыӡбра 
аҭакс – аԥсуа жәлар Лыхнытәи реизара 
ду, Ԥақәашьтәи аизара, 1978 шықәсазы 
Аԥсны АССР Аконституциа адкылара 
шым ҩа ԥыс уаз. Абарҭқәа зегьы рышь-
ҭахь Асо веттә тәыла аиҳабыра иры-
дыр кылаз ақә  ҵара. Уи ахәҭак ишаҳәоз 
ала, иӡ бан Аԥсны ҩ-журнал ҿыцк рҭы-
жьра – «Аԥсны аҟазареи» «Ашколи 
аԥсҭазаареи». 

Усҟан Аԥсны акультура министрс 
дыҟан аҵарауаҩ, атеатрҭҵааҩы, адра-
ма тург Алықьса Аргәын. Уи иха ԥшь-
га рала, Аԥсны аобком аҿы иӡбан 
ашә ҟәыҩҩы, адраматург, Аԥсны ашә-
ҟәыҩҩцәа Реидгылаҿы аус зуаз Џьума 
Аҳәба аҟазара иазку ажурнал ҿыц 
редақтор хадас иҟаҵара. Ас еиԥш иҟаз, 
аидеологиа аганахьала аҭак ԥхықә-
ра ду зцыз аҭыԥ усҟан Қарҭ акәын 
иахьышьақәдырӷәӷәоз. Џьума Баса-
риан-иԥа иаҳзеиҭеиҳәон, уи Қарҭ ишы-
мҩаԥысуаз. Исгәалашәоит, иаргьы ҳар-
гьы заҟа ҳгәы ҳнархьуаз Аԥсны аԥсуаа 
ас еиԥш иҟаз аусқәа рхала ирыӡбартә 
еиԥш алшара ахьрымамыз! 

40 шықәса уажәаԥхьа сара Аԥсны 
акультура ами нистрраҿы аус зуан. 
Ҩы шықәса ракәын иҵуаз Москва 
атеатртә институт салганы сааижьҭеи. 
Аха Џьума Аҳәбеи сареи ҳаибадыруан, 
лассы-лассы аминистрраҿы даннеиуаз, 

атеатр, иара убас иааидкыланы, 
аҟазара, арҿиаратә проблемақәа 
ҳрылацәажәон, ҳаилибакаауан. Убри 
азакә хап, ажурнал аҭыжьра азин 
ҟалаанӡагьы, изныкымкәа Џьума 
Аҳәба иҭыҵраны иҟоу ажурнал аре-
дақциаҿы театрҭҵааҩык лаҳасабала, 
аусура зсы ди галаз. 1979 шықәса, март 
мзазы раԥхьаӡа акәны ҿыц иҭы ҵыз 
«Аԥсны аҟазара» аредақциа усҟан 
зынӡа ԥшьы-штатк ракәын иамаз. 
Аҭакзыԥхықәу маӡа ныҟә гаҩыс дҟар-
ҵеит апоет, ажурналист, аԥышәа ду 
змаз аре дақ тор Сарион Ҭаркьыл. 
Сахьаҭыхҩыс – абаҩхатәра злаз аҿы хан-
ҵаҩы  Виссарион Ҵәыџьба. 

Амилаҭтә ҟазара иазку, аԥ сы шәа-
ла ицәажәо апрофессионалтә жур нал 
аԥҵара ҳара ҳаԥхьагьы гәҭы хас измаз 
рацәаҩын. Зегь раԥ хьаӡагьы схаҿы 
иааиуеит уи аус иазықәԥоз, аҵакы 
ҳаракны иахәа ԥшуаз арҿиаҩцәеи 
аҵарауааи – Азиз Агрба, Сергеи Зыхәба, 
Иура Ар гәын, Боча Аџьынџьал, Валери 
Аҳашба, Едуард Бебиа уҳәа аӡәырҩы. 
Уи аус аԥшьгара иалахәын аԥсуа 
шәҟәыҩҩцәа Алықьса Гогәуа, Вла-
димир Аҵнариа, Геннади Аламиа уҳәа 
имаҷҩымкәа. Урҭ реиҳараҩык анаҩс 
ажурнал аредколлегиа иалахә хеит. 
Аред коллегиа официалла иала мызгьы, 
ажурнал аҭыҵра еигәы рӷьаз арҿиаҩ-
цәа, еиҳаракгьы аҿа рацәа иахьеи-
уахеи аре дақциа иаҭаауан, ацхыраара 
арҭон, аидеиа ҿыц қәа ааргон, зегьы 
еицаҳаӡбон. Урҭқәа зегь ирыбзоураны, 
ажурнал апро фес сионалтә ҩаӡарагьы 
еиҳа-еиҳа иҳаракхон,  усҟантәи аам ҭа зы 
ады  рҩцәа рыбжьара даара аҳаҭыр ҷыда 
ақәны иҟан, иаҳкьыԥхьуаз астатиақәа 
даа ра ҳрыцклаԥшны, апрофессио-
налтә хаҭабзиара ҳахәаԥшны иалаҳ-
хуан. Исгәалашәоит, ацензура ҳәа 
уеиз гьы-уеизгьы иҳақәыӷәӷәоз уамак 
шы ҟамызгьы, заҟа ҭакԥхықәрала ҳры-
з  неиуаз иаҳкьыԥхьуаз атеатр, аму-
зыка, ахореографиа, аетнографиа, 
аса   хьа  ҭыхра уҳәа ирызкыз ама те-
риал   қәа. Иҳәатәуп, ус еиԥш иҟаз апро-
фес  сионалтә ҟазара иазкыз ажурнал 
ҷыда усҟан автономтә республикақәа 
иш ры мамыз. (Исгәалашәоит, Џьума 
Баса риан-иԥа ҳредақциа аусзуҩцәа ир-

лас-ырласны уи аҭагылазаашьа ҳгәа-
лаиршәон, иҭахын ажурнал аҟалара 
зыбзоуроу ҳхаҳмыршҭларц.)

Ажурнал «Аԥсны аҟазара» раԥхьаӡа 
иазылхын усҟан Аса хьа ҭы хымҭатә 
галереиа ахьыҟаз (уажәы Ар ҿиаратә 
ҩны «Аинар» ахьыҟоу) ахы  бра иадыз 
уада хәыҷык. Абраҟа имҩаԥысуан, 
уажәы, 40 шықәса рышьҭахь сара 
ишеилыскаауа ала, сыԥ сҭазаараҿы 
зегь реиҳа арҿиаратә гәы шьҭыхреи 
агәазыҳәареи зцыз аамҭа ссир! 
Избанзар, убасҟак аин терес аҵан, 
адемократиа иаша ҟазшьа аман ҳарҭ 
ҳусеицура! Официалла аус зуаз, уи 
азы ауалафахәы зауаз ԥшьҩык шҳа-
кәызгьы, раԥхьатәи аномер еиқә-
зыршәоз, еицҭзыжьуаз акырӡа еиҳан. 
Еиҳаракгьы уи аџьа адырбалеит 
асахьаҭыхыҩцәа, Валери Гамгьиа 
аԥхьа днаргыланы. (Абаҩхатәра ду 
злаз асахьаҭыхҩы аԥсуа культура иад-
ҳәа лоу иарбан усзаалак хшаҭарак ҟам -
ҵакәа дадгылан, дазааԥсон!) Ис гәа-
лашәоит,ажурнал ҿыц ашәагааи, афор-
меи, аиҿартәышьеи ирызкны усҟан 
иҟаз аимак-аиҿакқәа, аидеиақәа рыла-
цәа жәара шымҩаԥысуаз! 

 Аредақциа ахатә хыбра ахьамамыз 
иахҟьаны, лассы-лассы аҭыԥ аԥсахра 
ақәшәон, акыраамҭа аус ҳуан Лакоба 
имҩаду аҿы иҟоу Ацәыргақәҵатә зал 
ахыхь аамҭала иҳарҭаз ауадақәа ҩба 
рҿы. 1985 шықәсазы иҳауит ҳхатәы 
хыбра – иахьа Аԥсуаҭҵааратә институт 
ахьыҟоу аҩны Аԥсны ар ҿиаратә 
еиҿкаарақәа ианрырҭа ашь ҭахь. Уаҟа 
актәи аихагылаҿы иҟан «Амцабзи» 
«Аԥсны аҟазареи» рре дақциақәа, 
аҩбатәи аҿы – Аԥсны ашә ҟәыҩҩцәа 
Реидгыла. Уи даара иманшәалан 
арҿиара знапы алакыз зегьы рзы.

Иахьагьы ихааӡа схы-сгәы иҭоуп 
Сарион Ҭаркьыли ҳареи ҳусеи цура. 
Аԥышәа ду змаз аре дақ тор, астиль 
аганахьала зеиԥш дма   ҷыз, аин тел-
леқтуал Сарион ибзиа  ӡаны ибон, макьа-
на ԥышәак зма мыз ақәыԥш исыгыз-
исыбзаз. Уи имыр хьаа кәа, уаҳаҭыргьы 
баны, аха иҟоу шыҟоу уцәымӡакәа 
акәын уг хақәа шуеи ҳәоз. Исгәалашәоит, 
иара иц хыраа рала, раԥхьаӡа ажурнал 
аҿы искьы ԥхьыз Аԥсуа театр апро бле-

ма қәа ирызкыз сыстатиа. Иахьеиԥш 
сыбла ихгылоуп снапқәа ҵыс-ҵысуа 
раԥхьаӡа акәны аредақциа ззы зуаз 
астатиақәа. Исыриашап, аха сиа шам-
зар? Сгәы зырӷәӷәоз, сара сышь ҭахь 
Сарион Ҭаркьыли Џьума Аҳәбеи хым-
ԥада иаԥхьон. Урҭ ак шраҩымшәоз 
зды руан. Аматериал аус адулараҿы 
аус зцууа аиҳабы ухеиҳа игәра ануго, 
еиӷьу акгьы шыҟам усҟан цқьа исзеи-
лкаауамызт, уажәеиԥш… 

Аиҳабы-аиҵбы ҳәа акәымкәа, аре-
дақциа ашҟа инанагоз ама териалқәа 
зе гьы, иара убас ҳара иҳаҩуазгьы, 
аӡәа ӡәала зегьы ҳаԥхьон. Аӡәы иимбо, 
даҽаӡәы ибон, ҳаизҵаауан, ҳхеи бар-
ҭәаауан. Редақторк иаҳасабала Џьу-
ма Аҳәба ииашаҵәҟьаны дде мо кра-
тын, аҿыцԥшьгарақәа еснагь гәа-
зы  ҳәа рыла идикылон, аӡәы иидеиа 
азы  ӡырҩра, азхәыцра дазхиан (уаҩы 
иџьеи  шьаргьы, ас аҟазшьа змоу аха-
дацәа рацәаҩӡам). Аредақциа аус зуҩ-
цәа рыдагьы, аредколлегиа иалаз – 
Боча Аџьынџьал, Валери Аҳаш ба, 
Едуард Бебиа, Олег Дамениа, Елена 
Малиа, уи иаламызгьы – Сергеи Зыхә-
ба, Валери Гамгьиа, Геннади Ала миа, 
асахьаҭыхыҩцәа ҿарацәа, апоет цәа, 
ар тистцәа, ирацәаҩны абри аре дақ-
циа ауада хәыҷы аҿы еизон, сааҭла 
аицәа   жәарақәа, аимак-аиҿак, аидеиа 
ҿыцқәа – акырӡа ира цәан ҳгәы иҵхоз, 
еибаҳ ҳәоз, ҳзыр гәаҭеиуаз! Аредақ-
циаҿы мышкы даҽа кы еиԥшмызт – ес-
нагь иҿыцыз, аҟа заратә ԥсҭазаараҿы 
ихҭысыз ак цәыр ҵуан. Исгәалашәоит, 
ҳредақциа ашҟа лассы-лассы ды мҩа-
хыҵуан Иури Воронов, зны-зынлагьы 
уи ажрақәа ахьы мҩаԥигоз ҳцаны, 
адәныҟатәи аред коллегиа аилатәара 
анымҩаԥаҳгоз.

Шықәсыбжак ашьҭахь «Аԥсны 
аҟазара» аҿы аусура далагеит абаҩ-
хатәра злаз, зинтеллеқт ҳаракыз апоет 
қәыԥш Виачеслав Ҷыҭанаа. Уи – сара 
Москваҟа аамҭала аспирантурахь 
санца, – аҟәша редақторс аус иуан, анаҩс 
аҭак  зыԥхықәу маӡаныҟәгаҩыс дыҟан, 
иџьабаа уамакала ирацәоуп ажурнал 
аҭышәынтәалареи ашьақәгылареи 
рҿы. Аредақциа ашҟа усура иаҳзааит 
аспе   циалистцәа ҿыцқәа – Москватәи 
аҳәы н  ҭқарратә университет аҟа зара-
ҭҵаа  ратә факультет далганы дхын-
ҳәит абаҩхатәра злаз, аԥсышәала 
ибзиа ны иҩуаз асахьаҭыхҩы Ахра 
Аџьын џьал (иахьынӡасгәалашәо, аса-
хьа  ҭыхратә ҟазара иазкны про фес-
сио  нал ла аԥсышәала иҩуаз усҟан уи 
ида даҽаӡәгьы дыҟамызт). Сергеи 

Ҵәыџь ба ишьҭахь сахьаҭыхҩыс дыҟан 
иахьа Москва асахьаҭыхратә инсти -
тут аҿы профессорс иҟоу аҵа рауаҩ, 
аграфик Рауф Барцыц. 80-тәи ашықәс-
қәа рызбжазы ажурнал аҿы аусура 
дала геит Аԥснытәи ауни верситет 
аушь  ҭымҭа, афилолог, аиҭагаҩ Ҭамила 
Арышԥҳа. Џьума Аҳәба инапхгарала 
абраҟа зыӡбахә сҳәаз ҳазегьы 10 шықәса 
инареиҳаны аус еицаауан, ҳәоу еиқә-
шәа рала, гәыкала, ҭаацәашәала.Араҟа 
еснагь иҟан аилибакаара, иаартны 
аицәа жәара, аидеиа ҿыцқәа рԥышәара.
Ҳредақциа ҩызцәа гәакьацәас иаман 
Урыстәылеи егьырҭ атәылақәеи рҿы 
еиҳау арҿиаратә ҵарақәа ирылганы 
ихынҳәыз аҿарацәа – аҟазараҭҵааҩцәа, 
асахьаҭыхыҩцәа, артистцәа, аре жис-

сиорцәа, археологцәа. Исгәалашәоит, 
ҳре дақ циаҿы изныкымкәа ражәеи-
нраала ҿыцқәа ирыԥхьон Саида 
Делԥҳа, Александр Бардодым, Гәында 
Сақаниаԥҳа, Гәында Кәыҵниаԥҳа. 
Ара ҟа лассы-лассы еизон усҟан аҟа-
за ра знапы алакыз арҿиаратә ҿар 
шама хамзар зегьы. Аилыргарақәа, 
аиҿцәажәарақәа, аимак-аиҿак, иаарту 
агәаанагарақәа… Убарҭқәа зегь ракә-
хап изыбзоуроу 1988 шықәсазы ҳжур-
нал аредақциаҿы Арҿиаратә ҿар 
Реидгыла ҳәа ахьӡҵаны раԥхьаӡа 
Аԥсны иҳәынҭқарратәым аиҿкаара 
аԥ ҵара. Исгәалашәоит, уи аидеиа раԥ-
хьаӡа Геннади Аламиа шиакәу иҳа  дыз -
галаз, Аидгыла хантәаҩыс далы рхит 
Аԥснытәи ахортә капелла асахьа ркы-
ратә напхгаҩы Нодар Ҷанба. Уи Аид-
гыла аизарақәа, аиԥыларақәа, аусура 
уҳәа зегь ахьымҩаԥысуаз ҳжу рнал 
аредақциаҿы акәын. Усҟан уи аофи-

циалтә струқтурақәа иргәа ԥхо иҟамызт, 
аха ҳара ҳредақтор хада дҳадгылон, 
ахақәиҭра ҳаиҭон азы ҳредақциаҿы 
урҭқәа зегьы еиҿа ҳкаартә еиԥш 
аҭагылазаашьа ман шәала ҳаман. 

Еиуеиԥшым аамҭақәа рзы ажурнал 
аредақциаҿы маӡаныҟәгаҩцәас аус 
руан усҟан иқәыԥшӡақәаз Ирина 
Агрԥҳа, анаҩс Емма Хәаџьааԥҳа, иара 
убас гьы амузыка арҵаҩы Сусанна 
Аве тисиан. Сара иахьагьы агәра ганы 
сыҟоуп ари ажурнал аредақциа ашҟа 
ма шәырла уаҩ дшымнеиуаз, урҭ зегьы 
доу ҳала аԥсуа милаҭтә культура ззааи-
гәаз ракәын.

80-тәи ашықәсқәа рзы ажурнал 
амҽ хак еиҳа-еиҳа аҽарҭбаауа иала геит, 
арубрика ҿыцқәа алаҳгалон, еиуеи-
ԥшым авторцәа ҿыцқәа ҳаԥшаауан, 
имаҷ мызт раԥхьаӡа акәны ҳжурнал 
аҿы иаҳкьыԥхьуаз аҟазацәа ирызку 
архивтә ԥшаарақәа, агәалашәарақәа, 
еиҳа ракгьы раԥхьатәи аԥсуа профес-
сионалтә сахьаҭыхҩы Алеқсандр Чач-
ба-Шервашиӡе ирҿиара иазкыз ама-
териалақәа. Аԥсны Аџьынџь тәы латә 
еибашьра алам ҭалаз, иахьы нӡа сгәа-
лашәо, аҟа заратә жәар аиқәы ршәара 
ҳҽа заҳ кит, гәҭакыс иҳаман уи хәҭа-хәҭа-
ла ажурнал адаҟьақәа ран ҵара. Аиба-
шьра еиԥнарҟьаз ҳәашьа амамкәа ишы-
ра цәаӡоугьы, ажурнал «Аԥсны аҟазара» 
аусура аанкыламызт уи ашьҭахьгьы. 
Аха уи зынӡа даҽа ҭоурыхуп…

Ажурнал «Аԥсны аҟазара» 40 
шықәса ахыҵра – ныҳәа дууп аҟазара 
знапы алаку зегь реиԥш, аԥхьаҩцәа 
зегьы рзынгьы. Уи ҳаԥхьаҩцәа наунагӡа 
ирзыннажьит ҳҟазара аҭоурых.

Светлана Қәарсаиаԥҳа

Аҟәатәи аԥсуа школ-интернат аартра амш 
аназгәаҭаз аҽны инаркны рҵаҩык-ааӡаҩык 
иаҳасабала аусуразы снаԥхьан саргьы. Леила 

Николаи-иԥҳа Ачба зыӡбахә сҳәаз ашкол ахь днашьҭын 
усҟан Апартиа Аԥснытәи аобком актәи амаӡаныҟәгаҩыс 
иҟаз М. Ҭ. Бӷажәба идҵала. Анапхгаҩ қәыԥш лнапы 
ианҵан акадрқәа рыԥшаара. Сара, нас излеилыскааз 
ала, «ари аҷкәын ажәеинраалақәа иҩуеит, ус анакәха, 
алитература бзиа ибоит. Издыруада аԥсуа қыҭақәа 
рҟнытә иаауа ахәыҷқәа уи иҿырҵааша ҟалар», – 
ҳәа лгәы иаанаган акәзаап дышсыԥхьаз. Ажәакала, 
сҩызцәеи сареи ари ашкол аҿы аусура ҳалагеит. 
Аԥсны еицырдыруаз арҵаҩы, аԥсуа ҵеицәа аӡәырҩы 
анра-абра рзызуаз, ԥсабарала арҵаҩратә, ааӡаратә, 
аҟазарадырратә баҩхатәра злаз, зуаҩра ҳаракыз Леила 
Николаи-иԥҳа Ачба лнапхгарала. Усҟантәи аамҭазы 
арҿиаратә усурахь зшьапы еихызгоз аӡәы иеиԥш, сара 
еиҳа исуалзар ҟаларын лара лырҵаҩратәи луаҩратәи 
мҩа ирызкыз шәыҟә хәыҷык аҩра, аха ишахызгоз 

саанхеит. Уи иахьагьы-уаҵәгьы хьаас исымоуп. Анцәа 
ииныҳәаша, аԥсуа журналист, аҵарауаҩ, ауаҩы-раз 
Екатерина Бебиа-ԥҳа ас, хымԥада игәаҭатәыз азҵаара 
лаҩымшәеит, уи илҩит Леила Николаи-иԥҳа лдоуҳара 
аазырԥшуаз, лыԥсҭазаареи лырҵаҩратә усуреи 
ирызкыз алитературатә-сахьаркыратә очерк «Аҩн ду 
ааӡамҭацәа…» ҳәа хьӡыс иаҭаны. Заҟа иаҭахыз ас иҟоу 
ашәҟәы аҩра!

Леила Ачба насыԥ змаз аӡә лакәын. Уи лаб иуаҩреи, 
иҟазшьа бзиеи, исасдкылашьеи ирыбзоураны иҩныҟа 
имҩахыҵхьан адунеиаҿ еицырдыруаз артистцәа, 
аестрада азҟазацәа, ауаажәларратә усзуҩцәа. Лара 
насыԥ змаз уаҩын, избанзар – лыҷкәын заҵә Леуа Аԥсны 
еицырдыруа медицинатә усзуҩуп, уи иԥшәма ԥҳәыс 
Лианеи иареи Аԥсны иҟаз аибашьраан, лацәааихьшь 
ҟамҵакәа ахәцәа рхәышәтәуан. Урҭ русура хьанҭа 
арԥшӡон изхылҵыз рҟнытә ирымаз ауаҩра. Леила 
Николаи-иԥҳа шьҭрала ҭауад ԥҳәызбан, аха лышьҭра 
еиуаз аӡәырҩы раасҭагьы ԥшра-сахьала деиқәшәан, 
аҵара бзиа лыман; лышьҭра еиуаз аӡәырҩы раасҭа 
инахаран дхәыцуан, агәаӷьра лылан; лышьҭра еиуаз 
аӡәырҩы раасҭа луаҩра ҳаракын. Изуҭац иҭ ҳәа шырҳәо 
аиԥш, уи алитература бзиан илдыруан, амузыкаҿ 
аилкаара бзиақәа аалырԥшуан, асахьаҭыхыҩцәа 
дуқәа раԥҵамҭақәа раԥхьа днагыланы, арҿиаҩы 
игәҭакы, асахьа иадиҵаз ашәыгақәа иааныркыло 
аҭыԥ иазкны кыраамҭа угәы иҭнымҵәо дцәажәалар 
лылшон. Ажәакала, уи дахьноугалакгьы дааӡаҩын, 
дразын, деиҿкааҩын, дуаҩын. Илылаз ауаҩра – 
ҟазаран. Аха аҟазара – ашәа аԥҵара, аргылара, амҩа 
дуқәа рышьҭаҵара, атехникаҿы амыруга ҿыцқәа 
реибыҭара уҳәа, – ауаҩы ихала имч зықәхо усуп. Ауаҩра 
атәы ҳҳәозар – уи хыхь иҟоу мчык иабзоураны ауп 
ауаҩы ишиауа. Ауаҩра – аҟазшьа бзиақәеи, ацқьареи, 
ақьиареи еиды зкыло мшынуп. Ҳара ҳшамкәа ҳшаны 
адәы ҳақәызҵаз ауаҩра – мшынк иаҟаран изыҟаиҵаз – 
иины адәы иаақәло зегьы ҿамҩак-ҿамҩак раӡарц ауп. 
Аха, рыцҳарас иҟа лаз, аҿамҩа здызкылаз зегьыҵәҟьа 
ирнымаалеит, рхы-ргәы иаднамкылеит. Ауаажәлар рҿы 
зыԥсы ҭаны, амч рыланы иаанхаз – изнаалаз роуп…

Ҳара, арҵаҩцәа-ааӡаҩцәа ҳәа Леила Ачба ашкол ахь 
ҳанналԥхьаз аҽны ҳнеит. Иахьеиԥш исгәалашәоит – 
1960 шықәса, август 20. Ашьха-Трапециа ҳәа изышьҭаз 
аҭыԥ аҿы идыргылаз ашкол-интернат ахь шьаҿа-
шьаҿала, мҩахәасҭала, иҿаԥыҟҟаны иҟаҵаз мардуанла 
ҳнеиуан ахаан арҵаҩра-ааӡара уажәраанӡа знапы 
алакымыз, Горки ихьӡ зхыз Аҟәатәи арҵаҩратә 
институт уи ашықәсан иалгаз аҿар: И. Аҩарданԥҳа, 

Ж. Ҷоҷуаԥҳа, П. Шамба, Ҷ. Коӷониа, Ц. Папԥҳа, В. Киут, 
Е. Канхәа, А. Картозиа, Л. Делԥҳа, А. Гыцԥҳа… Ҳара 
ҳрацәаҩын. Ҳусура ҳалагеит зынӡа ҳазқәымгәыӷуаз 
ала, – идыргылаз ашкол ҿыц акәшамыкәша хәдацәанӡа 
аргылаҩцәа инрыжьыз агәам арыцқьарала. Шьоукы 
агәам еизаагон, шьоукы – амастика ҳәа изышьҭоу 
арыцқьага ақәҵаны, цаха џьаџьала адашьма ҳрыцқьон. 
Аха, зегь акоуп, аҵарашықәс ҿыц азы ахәыҷқәа 
рыдкылара ҳахьымӡаӡеит: Леила Николаи-иԥҳа ашкол 
лыдлымкылеит. Аҭыӡшәа ҟалеит. Аԥсны Аминистрцәа 
Рсовет аҿы аргыларатә усҳәарҭа аиҳаби аиҳабыра 
рхаҭарнакцәақәаки ирыӡбеит адиреқтор ҿыц 
дкыдцаланы, ашкол аартра дақәдыршаҳаҭхарц. Аха уи 
илҳәаз ҳәан: «Ашкол ахь иааҳаԥхьаз – ҳажәлар рҵеицәа 
роуп. Урҭ агәам илартәан иҳааӡарц шәҭахызар, – 
ишәааӡа, сара уаҟа ус сымамшәа збоит». Адиреқтор 
илҳәаз дадгылеит Аԥсны аиҳабыра рнапхгаҩы 
А. М. Лабахәуа. Уи днақәыӷәӷәаны, аргылаҩцәа 
рнапы ианиҵеит хымз рыҩныҵҟала ашкол аргылара 

иалгарц.«Иахьазы, – иҳәеит аҵыхәтәаны, – Аҟәатәи 
аԥсуа школ-интернат аҵарашықәс ҿыц иазхиаӡам ҳәа 
иԥхьаӡазааит!» Абарҭ, аҵыхәтәантәи ажәақәа ҵакыс 
ирымаз – аргылаҩцәа рус рзынамыгӡеит ҳәа акәын. Ари 
ахҭыс Леила Николаи-иԥҳа ахаангьы илхашҭӡомызт.

Аҟәатәи аԥсуа школ-интернат азы раԥхьатәи 
аҵарашықәс ҿыц аҭоурых аатуеит декабр 6 инаркны. 
Ари амш ныҳәак иаҩызоуп уаҟа аҵара зҵо реиԥш, 
иалгахьоу рзынгьы. Ицон ашықәсқәа. Ашкол-интернат 
арҵаҩцәа реилазаара иазҳауан. Ажурнал «Наука 
и жизнь» ала Леила Ачԥҳа длыԥшааит афизикцәа 
қәыԥшцәа рыбжьара уи ашықәсан ҳтәыла ду аҿы 
имҩаԥгаз аицлабраҿы аиааира згаз Ким Реџьебов, 
насгьы ашәҟәы изыҩны рҵаҩыс ашкол ахь даалгеит. 
Аҵара раԥхьатәи ашықәсқәа ирылагӡаны лара ашкол 
ахь иаалыԥхьеит аҭоурых афанатик, Ҟазахсҭан 
иахыган иҟаз И. Цухникас, агәыларатәи ашколқәа 
«ирцәылӷьычит»: Х. Спиранти, А. Ԥанцулаиа, С. Ҭарԥҳа, 
А. Старых, Е. Аншба, Р. Очкурова, Н. Симавониан уҳәа 
аӡәырҩы. «Сара агәнаҳа сықәысҵозар ҟаларын, – 
лҳәон зны-зынла Леила Ачԥҳа, – егьырҭ ашколқәа 
рҟнытә арҵаҩцәа бзиақәа срацәажәан, сара сахь 
иахьиазгоз. Ари уаҩрам ҳәа сеиҳәон еилызкаауаз, аха ус 
зыҟасҵоз аума зегь зхызгахьоу аԥсуа жәлар рхәыҷқәа 
ирыхәап, рдырра арҵаулап ҳәа Анцәа ианеиликаалак – 
саҭеиҵаӡомызт». Ҩныда-гәарада иҟаз арҵаҩцәа рзы, 
Аԥсны еицырдыруаз аҩыҟаҵаҩ, лаб Н. Б. Ачба идырцәа 
лхы иархәаны, аинтернат иахьаҵанакуаз илыргылеит 
ҩба-ҩба еихагыла змаз финтәи аҩнқәа хԥа. Леила 

Ачԥҳа иаалылшоз зегь ҟалҵон лҵаҩцәа ганрацәала 
рбаҩхатәрақәа раартразы, Аԥсны абзиабара лабҿаба 
ишьҭызхуа ацәаҩақәа рыԥшааразы, ауаҩи аԥсабареи 
еимаздо, еиласаны рыҟазаара узеиҭазҳәо аҿырԥштәқәа 
рыԥшааразы. Уи лҵаҩцәа аԥхьатәи рҭыжьра мҩаԥысит 
1965 шықәсазы.

Ашкол ашҭаҿ еиҿкаан ацәаҳәа. Апионерцәа рԥыза 
Лиудмила Гәымба арапорт ҟалҵеит Аҟәатәи ашкол-
интернат раԥхьатәи аҭыжьра иазку агәырӷьаратә 
ныҳәа ишалагаз ала. Ажәа лҳәон Леила Николаи-
иԥҳа:«Ишәыдысныҳәалоит!» – ҿаалҭит знык. Нас 
лыла бжышқәа дааныркылеит. Рылабжышқәа рзы-
нкыломызт зышкол нзыжьуаз аҷкәынцәеи аӡӷабцәеи. 
Леила Николаи-иԥҳа илҳәоз ажәақәа – зымҩа хараз 
имҩа ааигәанатәуан, зылахь еиқәыз илахь еиҵнахуан, 
ухараны угылазаргьы иуаҳауан. Убри ашьҭахь иҟа-
леит иузхамҵо ахҭыс – ашкол иалгаз ҩажәи аӡә рахьтә 
Москвеи Ленингради усҟантәи ҳтәыла ду аинститут-
қәа ирҭалеит 20-ҩык аушьҭымҭацәа…

Зны, Москвантә Аҟәаҟа даалыԥхьеит асахьаҭыхҩы 
Герман Митрофанов. Уи краамҭа дрыхәаԥшуан Леила 
Николаи-иԥҳа инапы иалыркыз, лнапала иҟалҵаз 
аескизқәа: ԥшаҳәак аҿы ашьабсҭа ахы шьҭыхны 
итәоуп. Насҭхашәа икнаҳауп аҟәараҟәанҽа, аԥсақәа 
рымҵан игылоуп атәарҭақәа, ашкол аҭаларҭа 
иазааигәан, маҟҿаҳәара инаӡо, аӡы агәылҵәраа 
иаауеит аӡыжәырҭа… Арҭ аескизқәа рыла аҵаҩцәа 
ицырхыраан аус иур акәын асахьаҭыхҩы қәыԥш. Сара 
слазҵааит ҳдиреқтор изышәгәаԥхеи ашкол ашҭа 

«Иага мыҟәмабара шәақәшәаргьы, иага ҭыԥ ԥха шәзыԥшызаргьы – 
раԥхьа ишәыргыла ауаҩра: ус анакәха, шәыԥсадгьыл, абасҟатәи 
агәаҟ рақәа збахьоу шәыжәлар, ижәдыруаз ахьӡ-ахьмыӡӷ закәу… Урҭ 
еидызкыло мчуп ауаҩра…».

АҟАзАРА № 4, 2019 7



аҭаларҭаҿ ашьабсҭа артәара ҳәа. «Ашьабсҭа гәнаҳа 
змам ԥстәуп. Уи ҳашкол ашҭа иааҭалалак зегьы 
иранаҳәоит аԥшӡара ада ауаҩы дышхәарҭам, аха ауаҩы 
агәҽанызаара шиҭаху, араҟа, ахәыҷқәа рҭаацәараҿы 
шәарҭарак шыҟам». Уиижьҭеи 60 шықәса ирыцны 
ицеит, аха Леила Николаи-иԥҳа лескизқәа рыла иҟаҵаз 
аусумҭақәа иахьагьы игылоуп. Урҭ иугәаладыршәоит 
лара лырҿиаратә фантазиа иагәылҵыз асахьақәа, 
луаҩра заҟа иаамысҭашәаз.

Леила Николаи-иԥҳа лырҵаҩратә усура аҭоурых 
ду амоуп. Сара сызлацәажәо акы иаламҩашьо луаҩра 
ауп. Уи дреигәырӷьон ашкол иалгаз зегьы: урҭ 
нџьныр цәан, техникцәан, шәаҳәаҩцәан, физикцәан, 
ҳақьымцәан. Лара лгәы лнархьуан лҵаҩцәа аӡәы 
дычмазаҩхар, – усҟан ахәышәтәырҭа дшадгылоу аамҭа 
лхылгон. Тарас Аҩӡба – раԥхьатәи аҭыжьымҭацәа дреи-
уан. Уи амеханикеи аоптикеи Ленинградтәи аинститут 
диплом Ҟаԥшьыла далганы, Аԥсныҟа дандәықәлоз 
аамҭазы, машәырла иԥсҭазаара далҵит. Ари – лара 
илзыԥшыз раԥхьатәи ахәра хьаа акәын. Абри ашьҭахь 
краамҭа, шәҭы гәарҭак еидкыланы, Шьалуа Геҭиа 
аинтернат акрыфарҭахь афатәқәа злахеигалоз 
афургон дақәтәаны Тарас инышәынҭрахь дцон.

Уи гәазҭаз ҩыџьа ахацәа ус рҳәазаап:
– Уара, ари аԥҳәыс Тарас рыцҳа изаалгахьоу ашәҭқәа 

рыхә ҽык аанагоит. Амал лымазаап…
– Мап, сукәыхшоуп, амал акәӡам илымоу, ауаҩра 

ауп! – ҿааиҭит егьи.
Иаҳхысыз ашәышықәса 60-тәи ашықәсқәа рыз-

бжаз акәын. Аҟәатәи актәи ашкол интернат ахьӡ 
ала Латвиантә иааит ателеграмма: аҳәара ҟаҳҵоит 
Дау гавпилс имҩаԥысран иҟоу СССР ашколхәыҷқәа 
рҟазара афестиваль шәҽалашәырхәырц… Ари 
даара агәахәара ацын, аха иацын ауадаҩрақәагьы. 
Гәахәаран, избанзар – аԥсуа хәыҷқәа аҟазара 
ду аныҳәахь ина ԥхьан. Уадаҩран, избанзар – 
ашколхәыҷқәа уахь рышь ҭра аԥара аҭахын. «Иага 
уадаҩра ацзаргьы, ахәы ҷқәа ргәалашәараҿ наӡаӡа 
инхар зылшо ари аны ҳәахь ацара еиҿыскаароуп!» – 
ҳәа лгәы иҭалкит Леила Николаи-иԥҳа. Нас дашьҭалт 
ацага-аага. Иҟоуп илы дгы лаз аиҳабыра, аха зегь 
реиҳа длыдгылеит лаб – Н. Б. Ачба…

Даугавпилс-Латвиа ақалақьқәа иреиуан, асовет 
жәлар рџьынџьтәылатә еибашьра Дуӡӡа аан уа иаартын 
аконцентрациатә лагер. Ари алагер аҿы идыргәаҟуан, 
амла иаркны иршьуан асовет солдатцәа, ҭынч инхоз-
инҵуаз ауааԥсыра. Аха ҳара ҳаԥсадгьыл ахьчаҩцәа, уаҟа 
идыргәаҟуаз зегьы рхы иақәиҭтәны, Латвиа иалырцеит 
анемец фашистцәа. Даугавпилс иазкны ауаҩы ихәы-
ижьы шьҭызхуаз ажәабжьқәа анаҳзеиҭарҳәоз, лыԥ-
шра аҽеиҭанакуан, хәыцра еиқәаҵәақәак рашҭа 
дҭанагалон, афестиваль ахь инаԥхьаз Лиубов Тимофеи-
иԥҳа Космодемианскаиа – Асовет Еидгыла Афырхацәа 
Зоиеи Шуреи Космодемианскаиаа ран. Нас, афестиваль 
анцоз, уи аԥсуа хәыҷқәа рашәақәеи рыкәашарақәеи 
анылба, ус лҳәеит: «Аԥсуаа иага игәамҵхьазаргьы, 
ирха зыршҭуа ахшара рхылҵит…». Ҳара, афестиваль 

аҿы аԥсуа хәыҷқәа ирыцыз: Р. Аҳашԥҳа, К. Ченгелиа, 
Б. Ҷелиӡе, саргьы убраҟа сналаҵаны, алента ианҵаны 
Аҟәаҟа иааҳгеит Лиубов Космодемианскаиа лыбжьи 
лсахьеи. Нас, акраамҭа аинтернат арҵаҩцәа рхы 
иадырхәон алента ианыз абжьи афырхацәа ран 
лсахьеи, еиҳаракгьы А. Фадеев ироман «Агвардиа 
қәыԥш» ианахысуаз… Усҟан, Даугавпилс саныҟаз, сара 
ахаангьы сгәы иаанагомызт акыр шықәса рышьҭахь 
Аԥсны амца қьоуқьад илагылап, уи арыцҳара 
иагәылсны сыбла иаахгылап ҳәа Космодемианскаиа 
лхы-лҿы сгәалазыршәоз, агәырҩа зныз, аха ахаҵарахь 
аҿар ирыԥхьоз Леила Николаи-иԥҳа Ачба лсахьа. Зынӡа 
икьаҿын Леила Ачба лоушьҭымҭацәа рахь лхы рханы 
аԥсуа теледырраҭарала илҳәаз ажәа: «Аҳа, сыҷкәынцәа, 
иааины иааҳадгылеит аԥышәара ду аамҭа… Аиааира 
аҟынӡа шьаҿак ауп инхаз!»... Аԥсадгьыл рхы ақәырҵеит 
75-ҩык ирзынаԥшуа ашкол аушьҭымҭацәа, жәеизаҩык 
– Аԥсны Афырхаҵа ҳәа ахьӡ ҳаракқәа рыхҵан. 
Зыԥсадгьыл азы еибашьуаз – Аԥсны зыԥсеиԥш бзиа 
избоз ракәын, урҭ рырҵаҩцәа рҟнытә ирыдыркылаз 
ауаҩра агьама бзиан. Иҟалап ауаҩреи аԥсадгьыл 
абзиабареи аешьеи аеҳәшьеи реиԥш еизааигәазар.

Ирина Ҩарданԥҳа – аинтернат аҿы Леила Ачба 
илывагылан аҵаҩцәа аурыс литература дзырҵоз – 
абас иҟаз ажәақәа лзылҳәеит:

«Ианакәзаалакгьы Леила Николаи-иԥҳа лурокқәа 
рҿы еиҟараны ицон амаҭәар иҵаулан адырреи ауаҩра 
аҟазшьақәеи».

Денис Чачхалиа – ашкол аушьҭымҭа, апоет, аиҭагаҩ, 
аҭоурыхдырҩы, иажәақәа абас иҟан: «Леила Николаи-
иԥҳа лыхьӡ сгәаламыршәакәа сара исызҳәаӡом уи 
аҵара злырҵоз, нас аԥсадгьыл азы ихьӡырҳәаган 
иҟалаз аҷкәынцәеи аӡӷабцәеи рыхьӡқәа. Аԥсуа хәыҷқәа 
аӡәырҩы рбаҩхатәрақәа раартра лара илыбзоуроуп… 
Иҭабуп ҳәа ласҳәоит зегьы рзы!».

Данил Убириа – ашкол аушьҭымҭа, Аԥсны ауаа-
жәларратә палата аиҳабы актәи ихаҭыԥуаҩ: «Аԥсуа 
жәлар рҵеицә реиҵааӡараҿы уи илбаз аџьабаа ахә 
ашьара цәгьоуп. Сара стәы уҳәозар, инагӡаны агәра 
згеит: арҵаҩы иуаҩреи идырреи заҟа иҳараку аҟара, 
иҵаҩцәа пату иқәырҵоит. Убас дынхоит сгәаҿы Леила 
Николаи-иԥҳа».

Елеонора Барцыцԥҳа – ашкол аушьҭымҭа, Аԥсуа 
радио амузыкатә ҟәша аредақтор хада, Аԥсны 
зҽаԥсазтәыз ажурналист: «Иага шықәса царгьы 
сыбла дыхгылоуп ганрацәала абаҩхатәра змаз, ауаҩы 
инаалашьа иақәшәоз, ихьаақәа дырны ицхраара 
иазхиаз, зажәа хәшәыз Леила Николаи-иԥҳа Ачԥҳа.
Ароиаль арҳәара, астол аҿы ахымҩаԥгара, ауаҩы 
инаалара – арҭгьы ауаҩра акатегориа иатәуп. Лара 
зегьы дырзыманшәалан, илылыжжуан иаамысҭашәаз 
лаҳкәажәра. Ус анакәха, – ауаҩра аҟазшьа бзиақәа».

Ауаҩра – адырра бзиақәеи, аламыси, аԥсуареи еиды-
зкыло категориоуп. Ауаҩра – қьиароуп, еицхыраароуп, 
хәра рӷьагоуп. Заҟа иаҭахузеи ас иҟоу ауаа иахьатәи 
аамҭа!

Терент ҶанИа
Л. н. Ачбеи М. Гыцԥҳаи

Проблемак иазкым рҿиамҭа ыҟаӡам. Аха ашықәс 
ҿыц аламҭалаз ҳтеатр иқәнаргылаз, апоетесса 
Н. Ҭарԥҳа, апоет К. Ломиа ипоема амотивқәа 

рыла илҩыз х-қәгыларак змоу алакә-пиеса «Амра аԥҳа» 
ишь ҭна  хыз апроблема ауаатәыҩса рыхдырраҿы зегь 
реиҳа аҵакы змоу проблемоуп. Аԥсадгьыл абзиабара – 
уи ашәарҭа ианҭагылоу аиқәырхароуп! Алакә-пиеса ала-
гам ҭа инаркны алгарҭа аҟынӡа цәаҳәа ҟаԥшьыла иагәы-
лгоуп апатриотизм иашаҵәҟьа, афырхаҵа хада Ахра 
ихаҿсахьала.

Амра ашәахәақәа Аԥсадгьыл иахьацәыӡуа – ари 
символуп. Аҳ гаӡак (ироль наигӡоит З. Ҷанба) амра 
дахьеихсыз иахҟьазшәа иҟаҵоуп, аха уи аԥсуа милаҭ 
аамҭала ирымаз рсоциалтә ҭагылазаашьа бааԥсы ауп 
изыз ҳәоу, иара убри ауп агәыцәҵәҟьагьы.

Зыда ԥсҭазаара ҟамло убри алашара архынҳәра 
илшоит Ахра, ихы ашәарҭа иҭаргыланы, аџьамыӷәа 
дуӡӡа баны – ижәлар ргәырҩа дшахылҵыз еиԥш, уи 
агәырҩа дшаӡрыжәыз ҩашьара ақәымкәа. Абарҭқәа 
ҳацәымҩашьахуа агәра ҳдыргоит автор лыԥсадгьыл 
ахь илымоу гәҭыӷьӷьаалатәи лыбзиабара, уи агәырҩа 
шылгәырҩоу, уи анасыԥ дшеигәырӷьо.

Иара убасҵәҟьоуп арҿиамҭа дшазнеиуа аспеқтакль 
ақәыргылаҩ Е. Коӷониагьы (ақәыргылара анапхгаҩы 
Аԥснытәи АССР аҟны аҟазара зҽаԥсазтәыз Д. Кәартаа).

Ҳмилаҭтә сценаҿы иналукааша аҟыбаҩ аазырԥш-
хьоу, акырӡа хаҿсахьа шьахәқәа цәырызгахьоу, 
Қырҭ  тәы ла тәи ССР-и Аԥснытәи АССР-и рҟны зҽаԥ-
сазтәыз артист ка Е. Коӷониа арежиссиортә ҟазара 
даз ҿлы мҳауижьҭеи акрааҵуеит. 10-15 шықәса раԥхьа 
А. М. Горки ихьӡ зху Аҟәатәи аҳәынҭқарратә рҵаҩратә 
институт аҟны астудентцәа алархәны изныкымкәа 
аспеқтакльқәа ықәлыргылахьан. Ахәаԥшцәа гәа хәа ла 
ирыдыркылеит, аусуцәа ҿарацәа алархәны иқә лыр-
гылаз аспеқтакль «Аҟармаҵыс аҵх» (Е. Ежов иҩымҭа).

Уажәы апрофессионалтә сценаҟны раԥхьаӡатәи 
лықәы ргыламҭагьы ианыԥшуеит абаҩхатәра бзиа. 
Улаԥш иааҵа шәа ратәы иҟоуп ақтиорратә ҟазара 
аганахьала гәык-ԥсыкала аус шрыдулоу афырхацәа 
хадақәа ррольқәа назыгӡо артистцәа: Ҭ. Чамагәуа – Ахра, 
Р. Дбар – Амра аԥҳа, З. Амқәаб – аҳәса рхаҭарнак уҳәа 
егьырҭгьы.

Афырхаҵа хада деилыххоуп, деиҿамсуп, ижәлар 
ршьа шилоу мҩашьо дцаҳәцаҳәо дыҟоуп. Игәҭакы ихы 
ақәиҵаратәы еиԥш агәаӷьра шимоу агәра ҳиргартә 
дцәырҵуеит. Ақәыргылаҩ, артист ҿа асцена аԥҟара, 
ашәага-зага аҳәаа дыҭмыжькәа инапаҿы дааганы, 
апластикатә рҿиаратә мҩа илырбеит. Иаргьы убри 
гәынкыланы, анатуралтә ԥҟарақәа ихы рцәыхьчаны, 
асимволтә цәаҳәа еиҿкаақәа дрықәгыланы, ихьӡрацаратә 
мҩаҿы иааиԥгыло ауадаҩрақәа иҽрыцәганы, аиааира 
иманы дхынҳәуеит.

АԤСНЫ ЖәЛАР РпоеТ НеЛЛИ ҬАРԤҳА дИИЖЬҬеИ 85 шЫҚәСА ҵУеИТ

АшәАхәАҚәА 
РЫԤхАРРА

Нелли Ҭарԥҳа диит 1934 ш. ноиабр 20 рзы Гәдоуҭа 
араион Дәырԥшь ақыҭан, еицырдыруаз, хьӡи-

ԥшеи змаз Золотинск Ҭарба иҭаацәараҿы. Лқыҭа гәакьаҿы 
абжьаратәи ашкол даналга, 1954 ш. дҭалоит А. М. Горки 
ихьӡ зхыз Аҟәатәи аҳәынҭқарратә арҵаҩратә институт. 
Арҵаҩы изанааҭ лыманы 1959 ш. иреиҳау аҵараиурҭа 
даналга еиуеиԥшым ашықәсқәа раан аус луан Аԥснытәи 
аҳәынҭшәҟәҭыжьырҭа «Алашара» аҟны редақторс, редақтор 
еиҳабыс, адиреқтор ихаҭыԥуаҩс. Анаҩс акыр шықәса Аԥсны 
Ахәыҷтәы фонд ахантәаҩыс дыҟан.

Асахьаркыратә литератураҿы қәҿиарала зшьаҿақәа 
еихызгаз Н. Ҭарԥҳа ианлаамҭаз аҭаацәара далалеит, ры ԥсҭа-
заара еиларҵеит еицырдыруа апоет, ауаажәларратә усзуҩы 
Кәымф Ломиеи лареи. Урҭ ирыхшеит ԥшьҩык ахшара: хҩык 
аԥҳацәеи ԥаки.

Аҳәса рахьтә раԥхьатәи апоет Н. Ҭарԥҳа акьыԥхь аҟны 
дцәырҵит 1950-тәи ашықәсқәа ралагамҭазы. 1955 ш. 
акәзар, иҭыҵит лажәеинраалақәа еидызкылаз раԥхьатәи 
лышә  ҟәы «Бзиа избоит амҩа». Анаҩс, лассы-лассы иҭы ҵуан 
лажәеинраалақәеи, лбалладақәеи, лпоемақәеи, лыпро затә 
ҩымҭақәеи еидызкылоз лышәҟәқәа: «Ааԥынра агәы», «Ақәы-
ԥшреи агәҭыхеи», «Аԥа», «Аҽыхәа иаҵәа», «Саба цәа рашәа», 
«Ашьыжь шана», «Ажәеинраала ҿыцқәа», «Ажәеи нраа лақәа, 
абал ладақәа», «Ақәра», «Ихәу ашәҟәы» уҳәа егьырҭгьы. Аԥ-
хьаҩ цәа еицырдыруа иҟалеит иара убас раԥхьатәи лыпрозатә 
ҩымҭақәа «Маҵиса», «Бзыԥтәи аповест», «Аԥсымра».

Қәҿиарала илыцааиуан аԥсҭазаара инарҭбааны уагәы-
лазырԥшуа аҩымҭақәа раԥҵара. Ароман-дилогиа «Амшын 
ҳәынҭқар Ҳаиҭ» азы иланашьан Д. И. Гәлиа ихьӡ зху Аҳәы-
нҭқарратә премиа.

Н. Ҭарԥҳа лырҿиаратә мҩа акыр ишыҭбаау арҵа быр-
гуеит адраматургиа ажанр аҟны ақәҿиарақәа ахьаа лырԥшыз. 
С. И. Ҷанба ихьӡ зху Аԥсуа ҳәынҭқарратә драматә театр аҟны 
иқәдыргылахьан лыпиесақәа ирылху аспектакльқәа: «Ашәа 
аԥҵара мариам», «Амра аԥҳа».

Аспеқтакль «Амра аԥҳа» ақәыргылаҩы жәлар 
рартист Еҭери Кәаӷәаниаԥҳаи нелли Ҭарԥҳаи

Иҵегьгьы иҿырԥшыгахон ари ахаҿсахьа ақтиор ижә-
лар рцәанырратә ҷыдаҟазшьақәа ҩныҵҟала ишааир-
ԥшуа еиԥш, адәныҟатәи иҭеиҭԥшгьы ианырԥшызҭгьы. 
Уи ҭеи ҭыԥшла еиҳа дырзааигәоуп аурыс лакә-пиесақәа 
рфырхацәа. Абраҟа маҷӡак ацклаԥшра аҭахын, ианаму-
ӡах, ма ацәашәҵатәы аганахьала.

Ақәыргылаҩ аџьшьара ду луҭаратәы дыҟоуп 
Аџьныш-ҭакәажә лхаҿсахьа ҭзырҭәаауа ашәыгақәа рзы. 
Уи ароль назыгӡо П. Џьыкырба иаабахьоу лакәӡамкәа 
даацәырҵит. Ақәыргылаҩ ақтриса илыдылҵеит 
дызхымԥашаз адҵа – асцена аестетикатә гьама 
лҽақәыршәаны, ахаҿ сахьа ԥсабаратәны аиҿкаара. Убас-
ҵәҟьа дныҟәеит П. Џьы кыр багьы. Убри ауп абри асцена 
аре зо нанс бзиа заиуз. Акызаҵәык узазымҳәо иҟалон 
ахаҿсахьа, уи ахыбаҩқәа данрацәажәо ихырҟьацәоу 
амцхәра ацә газҭ гьы. 

Илыдуныҳәалартә дыхәмарт Адауҭыԥҳа лроль на-
зыг ӡо Аԥснытәи АССР зҽаԥсазтәыз артистка Л. Гыцба. 
Адау  ҭыԥҳа – Л. Гыцба гьангьашрала Ахра лнапаҿы иаа-
гаразы иааҟалҵо зегьы агәра ганы иҟалҵоит, ишәоуп-
изоуп.

Ақәыргылаҩ дырзыразны, лыбзиабара рныԥшуа ауп 
аспеқтакль ишалалгалаз ҳмилаҭтә сцена акорифеицәа – 
Қырҭтәылатәи ССР-и Аԥснытәи АССР-и жәлар рар тист-
цәа: М. Зыхәба (Саҭанеи-Гәашьа), Л. Касланӡиа (Амра), 
А. Агрба (Амра), А. Аргәын-Коношок (Ааԥын-ссир), 
М. Ақаҩ ба (ахацәа рхаҭарнак). Урҭ рыбжьы хаа, рыхә-
мар шьа ссир даҽазныкгьы агәра ҳнаргеит ҿыцәаара 
шақәым рбаҩ хатәра.

Л. Касланӡиеи А. Агрбеи инарыгӡо Ахра ихаҿсахьаҿы 
доусы рхаҭаратә ҷыдаҟазшьатә цәыргашьа рымоуп. 
Раԥхьатәи иперсонаж ианирԥшуеит аҳалалреи аҟәы-
мшәы шәреи маҷк аҟара аиумортә цыԥхьқәа рыла 
ирҟәанданы. Аҩбатәи – урҭқәа инарҟәыганы, амчра 
шимоу иԥшнуп. Абарҭқәа рыла урҭ иҳаилдыркаауеит 
рбаҩ хатәра иацшьҭыҵыз рысценатә ԥышәа ду ираӡаны 
рхы архәашьа шырдыруа.

Иаарылукааша сценоуп агәылшьапқәа рысцена, 
Аԥснытәи АССР аҟны зҽаԥсазтәыз артистцәа: А. Ермолов, 
С. Сақаниа, артистцәа Л. Ахба, А. Дауҭиа – алакәцәа зыҟә-
ну рысценатә хәмаррақәа амузыка атақт аҽақәнаршәоит.

Убасҵәҟьа ахҭысқәа рҽындраалоит аџьа ду збо 
Еҵәаџьааи Адауҭыԥҳа лмаҵуцәеи ррольқәа назыгӡо 
Аԥснытәи АССР аҟны зҽаԥсазтәыз артистка Н. Лакоба, 
Л. Ванача, Ҭ. Гамгиа, М. Џьыкырба, М. Гериа. Урҭ рҽеи-
ҭакратә процессқәа имырхьааӡакәа рымҩаԥгарала 
аспеқтакль арԥшӡараҿы ацхыраара ду ҟарҵоит.

Ажәакала, аспеқтакль ицәырнагеит ахаҿсахьа 
бзиақәа, асцена еиҿкаақәа. Убас шакәугьы, арҿиамҭа 
агхаԥхақәа гьы изырцәымцеит. Аспеқтакль актәи 
ақәгылараҿы алакә-пиеса ажанр апринципқәа ирҭы-
сцәан, аепикатә жанр ахь ииасит. Амҩаԥгаҩцәеи (ина-
рыгӡоит Аԥснытәи АССР аҟны зҽаԥсазтәыз артистцәа: 
Ч. Џьениа, Л. Лагәлаа, С. Сақаниа, артистцәа А. Дауҭиа, 
Л. Ахба) амассеи асценаҿы еиҿыркаауа акомпозициақәа 
анти катә театр ацәаҩақәа шьҭнахит. Абри иахҟьаны 
аспеқтакль еиҟә шаны иҟалеит. Избанзар, алакә-пиеса 
ажанралаҵәҟьа аҿиара мҩа иананыло арҿиамҭа аҩбатәи 
ақәгылараан акәхеит. 

Ацәашәҵатәқәа аагозар, агәылшьапқәа налхны, 
иԥш шәы доуп. Ишлыхәҭоу еиԥш дыԥшӡаӡа дҩычам Амра 
аԥҳа. Илнаало деилаҳәам Адауҭыԥҳагьы. Адауҭыԥҳа 
лмаҵуцәа ракәзар, рцәашәҵатәқәа ианмаҭқәоуи иан-
даӷь қәоуи ирнаалоит, аха иангәилшьыҵәрақәоуи ианиа-
ҵәа қәоуи зынӡаск даҽакала еибы ҭатәын. Сасрыҟәа 
иакәзар, Римтәи алегионерцәа рцәашәҵатәы ауп 
ишәу. Ақәыргылаҩи асахьаҭыхҩи рҳәоу еиқәшәазҭгьы, 
ԥсахра ақәӡамкәа есымша ҳазҭаԥшуа Абрыскьыл иҳа-
ԥы даҽа сахьак ала ԥсахшьак аиургьы здыруадаз. 
Абарҭ агхақәа хырҩарц рҽазыркит алашара иҟанаҵо 
аеффеқт ала. Алашара ароль анынанагӡо асцена архиага 
акомпонентқәа зегьы анацу ауп.

Амузыка алакә-пиеса иақәнагахаратәы иҟоуп. 
Аԥснытәи АССР аҟазараҿы зҽаԥсазтәыз акомпозитор 
М. Берикашвили аԥсуа спеқтакльқәа кыр рзы амузыка 
аԥи ҵахьеит. Абраҟагьы ианыԥшуеит уи иџьабаа. Аха 
ҳгәы иаанагоит, аеффеқтра злоу ашьҭыбжьқәеи иҿыцым 
амелодиақәеи ирзынагӡом аспеқтакль ҿыц ахықәкы. 
Аха ус ҳҳәеит ҳәа, макьаназ аԥсуа драматә рҿиамҭак 
аашьҭых инеиҿыршәшәа, еилырганы иахәҭаҵәҟьоу 
амузыка азызҩыша акомпозитор дахьымгылац аҟнытә ус 
иҳачҳалароуп.

Абас еиԥш агха-ԥхақәа угәы бжьажьо ушыҟарҵогьы, 
аспеқтакль «Амра аԥҳа» асценатә ԥсҭазаара амазартә 
иҟоуп.

Боча аџьынџьал,
агазеҭ «аԥсны ҟаԥшь», 1978, №16.

Иаазыркьаҿны.

Полина Џьыкырԥҳаи Ҭемраз Чамагәуеи 
аспеқтакль «Амра аԥҳа» аҟны

Инасыԥуп абасеиԥш иҟоу аиқәшәара алшартә 
иахьыҟалаз. Ари иаҳҭаххеит ҳәа мацара изы-
ҟаломызт. Иааит иара аҿҳәара, иара аамҭа. Нас, 

ааигәа иҟазгьы, хара иҟазгьы абрахь ҳхы ҳархеит, ара, 
ҳхәышҭаара ахьмыӡыз, ҳамца еиқәырханы иахьҳамоу 
ахь, зны рыцҳашьара ҟамҵакәа ҳацҟьаны адунеи 
ҳақәзыԥсаз аҭоурых уажәы иҳаднагалаз аиниарахь. Абри 
аиԥш аиниара иахьымӡаӡаз, аҭоурых аӡыблара иалаӡӡаз 
ажәларқәа рацәоуп. Ҳаизара ду анааҳартуаз, Аԥсны 
зыԥсы ақәызҵаз раҳаҭыр азы ҳшьапы ҳахьынӡақәгылаз 
аминуҭқәа рызкын убарҭ ишықәԥоз иҭахаз ажәларқәагьы, 
иахьа адунеи ахьынӡанаӡааӡо зхақәиҭреи зхьыԥшымреи 
зхы ақәызҵо зегьы. Ҳара ара еиниаз шьала-дала 
ҳаишьцәазар, урҭи ҳареи ақәԥараҿы ҳаишьцәоуп.

Иахьа абас ҳаиниартә хҟазҵаз аамҭа-аамҭа еиҭасым-
ҭа дууп. Уи шьалагьы икәабоуп, ахәра хьанҭақәагьы ануп, 
ахьаа бааԥсқәагьы ныҟәнагоит, аха агәыӷрақәагьы ацуп, 
еиҳаракгьы ҳара ҳаиԥш атәра зхызҳәарц иаҿу ажәларқәа 
рзы. Ииасуеит, 20-тәи ашәышықәса мацара акәымкәа, 
аҩбатәи азқьышықәсагьы. Ахԥатәи азқьышықәса агәашә 
ҳалагылоуп. Абри анҵәамҭа ду алагамҭаҿы зшьапы зкуа 
ашәышықәса аҟазшьақәа рцәаарак уажәшьта ианубаартә 
иҟоуп.

Ганкахьала – аҽазны еиԥшымкәа ауаатәыҩса аизааи-
гәахара рҭахуп, аҳәынҭқарратә аофициалтә рамкақәа 
ир ҭыганы, еиӷьу аиаша-ҵабырг ныҟәызго амчқәа 
реицхыраара алшарҭа, аҽаганкахьала – ишьҭыҵит 
амилаҭ-хақәиҭратә қәԥара, аетностә енергиа цәқәырԥаны 
ихалт. Ажәларқәа зегьы ирҭахуп зегьы ирзеиԥшу азинқәа, 
ирҭахуп хыла-хаҭала ауаатәыҩса рмилаҭтә, економикатә, 
доуҳатә енергетикатә система ишиашоу иалахәхарц.

Уеизгьы, макьана еиҩшша-еихышша иҟоу адунеи 
ажәларқәа еизааигәазтәуа раԥхьа игылоуп аҟазара, 
алитература, иааидкылан – адоуҳатә культура. Аҽакала 
егьа ҽышәара ҟаҵазаргьы, иаҳҳәап, економикала, 
ажәларқәа егьа еиҿцаауазаргьы, еизааигәахара наӡа 
зыҟалом агәи ацәаныррақәеи рзакәанқәа рыла адоуҳатә 
культура цҳаражәҳәара анаму.

Ҳара, аԥсуаа, ашәуаа, аедыгқәа уҳәа, статусла иҳаи-
ԥшыз ажәларқәа ркультурақәа ртәы ҳаналацәажәо, 
раԥхьа иаҳҳәароуп – аколониалтә политика, ам пы-
ҵа  халаратә политика еснагь ишымҩаԥысуаз жәлар 
рдоуҳатә куль тура асфераҿгьы. Наџьнатә аду неи-
зегьтәи акультура, аҟазара аҿиараҿы ахадаратә 
ҭыԥқәа ныркылон ҩба-хԥа центр. Аперифериақәеи 
аколониақәеи ркультура урҭ фатә-гатәыс ирыман, 
былтәык еиԥш инырхуан. Ас иҟан Кавказ знапы иакыз 
аимпериақәа зегьы раан. Ишәаны-изаны, иҳасабны 
иҟаҵан асоветтә тоталитартә режим ахаангьы.

Ииашоуп, урҭ акультуратә центр дуқәа ауаатәыҩса 
рдоуҳатә ҿиараҿы ирылшаз рацәоуп, аха аԥырхага 
иҟарҵазгьы усҟак иҟоуп: урҭ наџьнатә акультура 
аекологиа еиларгон – ахадара змоу акультура ҳәа 
изышьҭаз егьырҭ мчыла ирыларгалон, зшьа агәыԥ 
иатәым ашьа зларҵаз ахәы иеиԥш, зынӡа ирнымаалоз, 
ршьа-рда иатәымыз рыларҵон. Ус ззыруаз акультурақәа 
рышьаҭақәа ҵыршәон, идырчмазаҩуан. Абри еиԥш 
адоуҳатә еқспансиа иара ауаатәыҩса ркультура зегьы 
абиосфера еиланагон.

Избанзар, ауаатәыҩса ркультура аԥсы злаҭоу, убарҭ 
зҷыдарақәа бжьазырӡуаз еиуеиԥшым акультурақәа 
зегьы рыла ауп. Адунеизегьтәи аокеан аҿы аԥсҭазаара 
ԥсыс иахоуп акислород ҟазҵо, апланктонқәа ҳәа 
изышьҭоу абақтериа бзиақәа. Ауаатәыҩса ркультуразы, 
убарҭ апланктонқәа реиԥш, акислород ҟазҵо хазы-хазтәи 
амилаҭтә культурақәа роуп.

Насгьы, культурак, ма еизааигәоу культурақәак, 
иаҳхәап, европеоцентризм еиднакыло акультурақәа, абас 
мчыла-хаала зегьынџьара иаладырҵәо ианалага, зегьы 
аунификациахь, хаҿы змам аиԥшрахь рхы дырхеит.

Иахьа адунеи зегьы аҿы имҩаԥысуа амилаҭтә 
хьыԥшымраз ақәԥара акәзар, уи акультуратә хьыԥ шым-
рагьы аҵанакуеит. Абри апроцесс ишахәҭоу иан зым-
ҩаԥыс, ишьақәнаргылоит еихҟьа-еиԥҟьа иҟоу акуль-
туратә центрқәеи аперифериақәеи рбаланс, ауаа тәыҩса 
ркуль турагьы аҽарыцқьартә, аҽарҿыцыртә амч анаҭоит.

Ҳәарада, абарҭ атенденциақәа ҳара ҳкультурақәагьы 
рыҵаркуеит. Аха ԥасатәи автономтә жәларқәа рҭа гы ла-
заа шьа иадкылан иугозар, ҳара аԥсуаа ҳҭагылазаа шьа 
абра гьы ихазуп. Асоветтә ҳәынҭқарра ыҟанаҵ, уи иала-
хәыз зегьы зҵазкуаз адоуҳатә гьежьыра анхыҵ ҳанхеит. 
Уажәы иаалырҟьан, адунеизегьтәи акультура, транзитла 
акәымкәа, ҳашиашоу агәашә ҳнылагылт. Ҳәарада, уи 
аҭалара ҳазыҟаҵам. Убри азҵаараҿы, раԥхьа иргыланы 
ԥасатәи ҳдоуҳатә наӡааӡара ҳаннамыжьырц кавказтәи 
аконфедерациа иаҵанакуа ажәларқәа, уи адоуҳатә наӡаа-
ӡараҿы инхази ҳареи ҳаиҿцаара арӷәӷәароуп. Иш дыру 
еиԥш, ахаангьы ҳаиҿцаара уадаҩыртәуан. Асовет мчра 
ахаан зынӡа ҳаиҩыршеит. Уажәшьҭа дасу ҳашьҭрақәа 
рахь ҳхынҳәыроуп, аимпериатә еимҵәаҩцәа ирцәынхаз 
хдоуҳатә мазара ҳаман. Сгәы иаанагоит: кавказтәи 
ажәларқәа рконфедерациа, ачерқьес жәлар рконгресс, 
аԥсуа-ашәуа жәлар рконгресс рҿаԥхьа иқәгылоу аҳа сабтә-
қәа зегьы ирыцкуп ҳәа, еснагь зымҩа ркуаз, шьала-дала 
еизааигәоу ҳкультурақәа реиҿцаара арӷәӷәара. Ажә лар қәа 
реизааигәахара, рҽеидкылара амҩа ахы ахьакуа аброуп.

Аԥсуа культура акәзар, уи иахьа иҿыцӡоу амҩа 
иқәгылоуп, иҿыцу аетап аанартуеит, абӷьыц цқьа аԥхьа 

Алықьса ГоГәУА,
Аԥсны жәлар рышәҟәыҩҩы

ҳБЫзшәА – ҳАБз АшәА, 
ҳАԤСЫ АшәА!

Ииуль мза 1994 шықәсазы иҟаз адунеижәларбжьаратә 
аԥсуа-базатә конгресс аҟны ақәгылара шьаҭас иамоуп.

иқәуп. Убри абӷьыц ианыԥшроуп ҳажәлар рхаҿсахьа, 
рԥсихологиа, рыцәгьа-рыбзиа азы аиаша, амилаҭтә 
идиллиа, ахырҽхәаратә пафос, амц ҽырбара иацәыхьчан, 
аофициалтә идеологиак ахҭа иҭацаламкәа.

Убри иарманшәалоит уинахыстәи аҿиара, ҳақә-
наршәоит ауаатәыҩса ркультура ишиашоу агәашә 
аҭалашьагьы.

Ҳажәлар рхаҿсахьа аарԥшраҿы ҳавамгылароуп, 
шьҭрала иаарго ачымазареиԥш ирыцрымӡаауа аҟазшьа 
бааԥсқәа, аграқәа. Убарҭ иреиуоуп ахагәрамгара, 
ахагәақәмаҷра, жәлар рус, рхьаа ахалыршәшәара. Зны-
зынла аиждевентә ԥсихологиахь иахьаго. 

Ари зыхҟьаз ҳҭоурых мҩа ахьыхьанҭаз, еснагь 
ҳшықәԥозгьы бжеиҳан ҳаиҳа зымчыз ҳаихьыԥшны, 
ииҭаху ҳалаигӡо ҳахьынхоз, ҳахьааԥсаз, ҳахьгәашахаз 
ауп, аха уи ҳмилаҭ ԥсихологиа аԥырхага ду анаҭеит, 
ҳетностә гәаԥшь уашәшәырнатәит. Уажәы иаҳхаагаз 
аибашьра иаҳнарбеит, анцәа иџьшьала, ажәлар зегьы 
уи ишаҵанамкыцыз. Ажәлар жәларызтәуа, иреи-
ӷьу рцәаҩақәа ныҟәызго шыҟаз. Егьшмаҷҩымыз. Урҭ 
нхыҵгьы аахыҵгьы еицгылт. Иагьаадырԥшит ҳажә-
лар қәа рҟазшьа, ргәамч зеиԥшраҵәҟьоу. Аринахысгьы, 
ҳажәларқәа реиҭеираз, аҟазшьа бааԥсқәа зегьы ра иааи-
раз, рықәԥараҿы гәыӷырҭас иҳамоу убарҭ, иреиӷьу жәлар 
рцәаҩақәа ныҟәызго роуп.

Егьырҭ иаҳԥырхаго аҟазшьа бааԥсқәа ҳариааины, 
ҳахгьы агәра ҳгароуп, ҳҳәынҭқарра ашьақәыргыларазы, 
арҿиаразы, ахьчаразы аҭакԥхықәрагьы ҳгароуп, ҳаԥ-
сҭа заара аиҳарагьы азаҳкроуп – иреиӷьу ҳҵеицәа рхы 
зқәырҵаз аус акы алҵырц ҳтахызар. Уаҳа мҩакы ыҟаӡам, 
ҳара иҟаҳамҵаз акы ҟаҵаны аҽаӡәы иҳаиҭаӡом.

Ҳажәлар рҟәышра, Анцәа иҿы ада аҽаџьара ицәыр-
рымго рымаӡақәа ныҟәызго, ҳдоуҳа мацара акәым, 
ҳцәеи-ҳжьи, ҳшьеи-ҳдеи рыԥсҭазаара иалахәу, ԥсыс ирхоу. 
Амилаҭ рбызшәа дара иаԥырҵаз зегьы ирыцку дунеиуп, 
уи иныҟәнагоит ирхыргахьоу, иахьа изҭагылоу зегьы 
ртәы, уаҵәтәи уи аԥеиԥш акәзар, иара Анцәа изаҭәеишьаз 
рнапы иануп. Абызшәа изтәу жәлар ргени иагмыжькәа 
ицәырнагоит, амаршәа ркыр, иацхраалар, иҳарарклар. 
Ус акәымкәа, иагзырхаз, еиҳа еицәоу – иатәазымбаз, 
имазеиу иашьҭалаз, ибызшәа имаҵгьы ауам, илоугьы 
илаӷьан дыннажьуеит. Ажәа сахьарк иаҵанакуа, жәлар 
рхы-ргәы иҭоу ршьа-рда иалоу, ргәамч, ари адунеи 
иарҳәарц ирҭаху – рбызшәа ада бызшәак иазышьҭыхуам, 
ажәлар зегьы ирдоуҳаны иазыҟаҵом. Аҽа бызшәак ала 
амилаҭ ирыхҳәааны иҩу зегьы уи абызшәа збызшәоу 
ркультура иатәуп.

Ҳәарада, ажәлар ртәы егьа бызшәа рыла ирҩыргьы 
ибзиоуп, рыхьӡ аргоит, иззымдыруа иднардыруеит, 
адунеи азы информациоуп, аха изхырҩаауа ажәлар 
рдоуҳа шьала-дала изалалом. Иԥырхагахаргьы ауеит уи, 
ҽырбагас иҟаҵаны, жәлар рдоуҳаҵәҟьа аналарҵәахуа. 
Ҽырбагас иҟарҵоит еиҳарак збызшәа ззымдыруа, ма 
иатәазымбо, рхы аладырқьиарц.

Аԥсуаа ҳҿы – ганкахьала – иҿиоу асахьаркыратә 
лите ратура ҳамоуп, иҳамоуп убас ишьақәгылахьоу 
алитературатә бызшәа, иара убас ҳбызшәа ҳәынҭқарратә 
быз  шәоуп ҳәа ҳконституциа иануп. Аха, рыцҳарас иҟалаз, 
ақьаад иануп, аха уанӡа амч аҭам. Ҳинтеллигенциа 

раӷьы  рак, аҳәынҭқарратә чынуаа, урҭ ирҿыԥшуа аҿар, 
зеилкаара маҷу аҽырбацәа, ма ирыздырам, ма ирҳәом, 
ма ирҳәарцгьы рҭахым. Насгьы, алитературатә быз-
шәа ззымдыруа, изҭаху уи ала иззымыҩуа, абызшәа 
идыруеит ахьӡӡам. Избанзар, алитературатә бызшәа 
аҩыра змоу абызшәа ианормоуп. Ажәлар рбызшәа али-
те ратура иахымскәа ианакәзаалак инаука бызшәан, 
иадминистративтә бызшәан изыҟалом. Аԥсуа бызшәа 
алитература абзоурала уи иазырхиоуп, аха анаукеи ад-
министративтә уси алазгало ҳамам. Абызшәа инаука быз-
шәан, иадминистративтә бызшәан ианзыҟамла, инаӡам.

Аԥсуа бызшәа инаӡоу бызшәаны аҟаларазы, аханатә 
зхы аџьыка ықәызхуа асахьаркыратә литература знапы 
алаку, ажәа зцу аҟазара хкқәа знапы рылаку, дара 
абызшәаҭҵааҩцәа ракәӡоуп. Егьырҭ, аҽа наукақәак 
знапы рылаку, аҳәынҭқарра-административтә органқәа 
рганахьала, шамахаӡак акәымзар, даарак азыҳаҵҳаҵара 
ианакәзаалак иамамызт. Сара схаан мацара акымкәа-
ҩбамкәа еиҵҳәаны ирыҩхьоу аԥсуа бызшәа аҿиара 
апрограммақәа баша ақьаад ианыӡлеит.

Ари аиԥш аҭагылазаашьа аинтеллигенциа ракәым, 
амилаҭ еиҩнашоит, абызшәа здыруеи иззымдыруеи 
мааибуа, антагонизм ахь рхы архоит. Ҳәарада, абраҟагьы 
ҳажәлар, ҳбызшәа ирхыргахьоу акатаклизмқәа ирыхҟьаз 
рацәоуп, хылаҵәҟьа аӡәы ихарам, аха иаиааины ари 
аинерциа бааԥсы нкылатәыми.

Ҳажәлар рҿы абызшәа рацәа здыруаз еснагь ҳаҭыр 
иқәын, аха урҭ рахь раԥхьа ихатәы бызшәа гылазар 
акәын. Иаагозар, ҳара ҳкультуратә еихьӡарақәа ируакны 
иҳаԥхьаӡоит абас инарҭбаан аурыс бызшәа ҳажәлар рҿы 
ахархәара ахьамоу.

Зегь дара роуп, зымца зхәышҭаара иқәлашо 
идәылҵыз иоуп иахьцогьы иақәшәо, иҟазҵогьы иақәшәо. 
Ус акәымкәа, зышәқәа зегьы аркны, зегьы ырцәан, 
зышьҭахь лашьцаҟаҟараӡа инзыжьыз, ихы ахьирхалак, 
ԥсҟы змам аӷба иҭалаз диеиԥшуп.

Иара иҳаҭәеишьаз абызшәала ҳагәҭыха анаҳамҳәа, 
иаҳхылаԥшу иҟынӡа инаҩӡом. Усҟан иары изы ари адунеи 
аҿы ҳаҟаӡам ҳара. Ус акәымкәа, ҳҟырҟы зладырхәхәыз 
ажәа гәҭыхаҳәаган ҳҿы ишааҭшәаз уа иҩаӡоит. Уа ианҩаӡа, 
уи ажәа абра, адгьыл аҿгьы, аԥеиԥш амоуп.

Адунеи иахаанхаит аԥсуаа ҳбызшәа – ҳабз ашәа, ҳаԥсы 
ашәа!

СССР Жәлар рдепутатцәа

СЕРГЕи МихАиЛ-иԤА ГАБЕЛиА

Сергеи Габелиа диит 1939 ш. Очамчыра араион Гәыԥ ақыҭан. 
Гәыԥтәи абжьаратә школ аҿы аа-класск хыркәшаны, иҵара 
иациҵеит Тҟәарчалтәи абжьаратә школ №1 аҟны. Аиҳабыратә 

классқәа рҿы аҵара аниҵоз ихазы иӡбахьан асахьаҭыхра иҽазикырц, убри 
аҟнытә, 1957 ш. ашкол даналга иҵара иациҵеит Николаи Табукашвили 
Аҟәатәи исахьаҭыхратә студиаҿы.

1960 ш. инаркны 1966 ш. С. Габелиа Қарҭтәи асахьаҭыхратә 
академиаҿы аҵара иҵон. 1966 ш. Аԥсныҟа дгьежьуеит, Аԥснытәи 
асахьаҭыхыҩцәа реилазаара анапхгара дрылахәхоит. 1972 ш. рзы Сергеи 
Габелиа Асахьаҭыхыҩцәа реилазаара анапхгаҩыс дахадыргылоит. Уи 
аусура кыршықәса даланахалоит, 20 шықәса инареиҳаны.

Сергеи Габелиа – жәлары дырсахьаҭыхҩуп. Ирҿиамҭақәа ауаа зегьы 
ирзааигәоуп, еилыркаауеит. Иара инапынҵақәа нижьит еиуеиԥшым 
ажанрқәа рҟны: апортреҭ, апеизаж, абзазаратәи, аҭоурыхтә сахьақәеи 
рҿи.

Академиа даналга ашьҭахь аҿар аҵара дирҵон Аҟәатәи асахьаҭыхратә 
ҵараиурҭаҿы, нас Аԥсуа ҳәынҭқарратә университет аҿы. С. Габелиа 
Аԥсны деицырдыруеит сахьаҭыхҩык иаҳасабала мацара акәымкәа, 
уаажәларратә усзуҩык иаҳасаб алагьы. Ԥсабарала ахӡыргара зцәаҩамыз, 
хаҭалатәи ацәыргақәҵа аиҿкааразы аамҭа мааиц ҳәа иԥхьаӡон. Угәы 
иалымсыр ауам, уи аамҭа дахьахаанымхаз иара.

Амҳаџьырра. 1974 аш.

Ажара. 1990 аш.

Ҟасҭеи Арсҭаа. 1970 аш. Гәыԥтәи ашьха. 1996 ш.

АԤСНЫ зҽАԤСАзТәЫз АСАхЬАҬЫхҩЫ СеРГеИ ГАБеЛИА дИИЖЬҬеИ 80 шЫҚәСА ҵУеИТ

Октиабр 17 рзы Аԥснытәи аҳәын ҭқар-
ратә университет аҟны имҩаԥысит VI 
жәлар бжьа  ратәи арт-пленер «Аԥсны 

ҭагалантәи ашәы гақәа – 2019». 
Апроеқт аусура рхы ала дыр хәит 20-ҩык 

инареиҳаны Урыстәылеи Израили рҟынтә аса-
хьа ҭыхыҩцәа ҟазацәа, иара убас гьы Аԥснытәи 
Аҳәынҭқарратә университет Аҟа за ра қәа ры-
ҟә шеи А. К. Чачба ихьӡ зху Аҟәатәи аса хьа-
ҭыхратә ҵараиурҭеи рҟынтә арҵаҩцәеи 
асту дентцәеи. Иааидкыланы иуго зар, апле-
нер аусура рхы аладырхәит зынӡа 70-ҩык рҟын-
ӡа асахьаҭыхыҩцәа.

Арт-пленер аусура актәи амш аартын аҭҵаа-
радырра-прақтикатә конференциа «Ҳаам ҭазтәи 
аҟазара – аметодологиа апробле мақәа» рыла. 
Иагьымҩаԥысит ауниверситет аконференц-зал 
маҷ аҟны. 

Арт-пленер аусура мшқәа ирылагӡаны аса-
хьаҭыхыҩцәа рҭааит Аԥсны еиуеиԥшым аҭыԥ 
ԥшӡарақәа жәпакы: Аҟәа, Афон ҿыц, Гагра, 
аӡиа Риҵа, Мықәтәи ауахәама уҳәа. Урҭ уаҟа 
асахьақәа маҷымкәа иҭырхит.

Арт-пленер еиҿыркааит: Аԥснытәи аҳәын-
ҭқарратә университет, Амилаҭтә цәыргақәҵатә 
галереиа, асахьаҭыхыҩцәа жәларбжьаратәи 
реиҿкаара – «Аԥсны-арт».

Аԥснытәи аҳәынҭқарратә университет 
аҟа зарақәа рыҟәша анапхгаҩы, апленер аиҿ-
кааҩ Нугзар Логәуа иажәақәа рыла, ари еиԥш 
аус амҩаԥгара хықәкы хадас иамоуп асахьа-
ҭы  хыҩцәа ҿарацәа, астудентцәа рҟазара 
аизы  рҳара, рԥышәа ашьҭыхра, рдыррақәа 
рхарҭәаара.

Есааира рхыԥхьаӡара иацлоит арт-пленер 
иалахәхарц зҭаху асахьаҭыхыҩцәа. Арзаҳалқәа 
аарышьҭуеит еиуеиԥшым адунеи атәылақәа 
рҟынтәи. Иаҳҳәап, сынтәа иҟан Зеландиа 
Ҿыц, Нидерланды, Таиланд уҳәа рҟынтәгьы 
арзаҳалқәа. Аха урҭ арахь раара аиҿкаареи 
авизақәа риура иацу акәамаҵамақәеи ирых-
ҟьаны, сынтәа иалахәхартә алшара рмоуит. 
«Аха, хымԥада, ҽааны ҳарзыԥшызаауеит», – ҳәа 
азгәеиҭеит Нугзар Логәуа.

Традициала ишаԥу еиԥш, арт-пленер 
хыркәшан аихшьалатә цәыргақәҵала.

Раԥхьаӡа акәны Аԥснытәи аҳәынҭқарратә 
университет аҟны жәларбжьаратәи арт-пле-
нер мҩаԥган 2013 шықәсазы. Ауниверситет 
аҟны иҵәахуп уи аахысижьҭеи имҩаԥысуаз 
апленерқәа рҟны иҭыхыз 100 инареиҳаны 
аусумҭақәа. Иара убасгьы, Амилаҭтә цәыр гақә-
ҵатә галереиаҿ иҟоуп жәа-усумҭак.

алхас ЧхамалИа

«АԤСНЫ ҬАГАЛАНТәИ АшәЫГАҚәА – 2019»

Аԥсны Акультура аминистрреи Фазиль 
Искан дер ихьӡ зху Жәларбжьаратәи акуль-
ту ратә фонди рха цы р крала, хәышықәса 

уажәаԥхьа адунеи аҿы еицырдыруа ашәҟәыҩҩы 
иқалақь гәакьа Аҟәа еиҿкаан ҳџьынџьуаҩ хьӡырҳәага 
ихьӡ зху Жәларбжьаратәи акультуратә фестиваль 
«Ауаҩы игыларҭа». Ари акультуратә ныҳәа есышықәса 
ицәырнагоит еиуеиԥшым аҟазаратә жанрқәа рҿы 
арҿиамҭа ҿыцқәа. Сынтәатәи, аиубилеитә фестиваль 
хацы ркын Аԥснытәи асахьаҭыхымҭатә цәыргақәҵаҿы. 
Араҟа иаартын «Фазиль Искандери уи икәшамыкәшеи» 
зыхьӡыз афотоцәыргақәҵа. 

«Ауаҩы иуаҩытәыҩсатәра» ихадоу усны изыԥхьа-
ӡоз ашәҟәыҩҩы иԥсҭазаараҿы имаҷҩымызт икәша-
мыкә ша иҟаз, аамҭак ицаныз, зхаҭара иныруаз, иара 
убас гьы идунеихәаԥшра зныруаз ауаа. Афотосахьа – 
аԥсҭа заара аҭоурыхтә даҟьак иаҩызоуп. Афотоцәырга-
қәҵа «Фазиль Искандери уи икәшамыкәшеи» аҿы 
ахәаԥшцәа идырбан аинтерес ду зҵоу, зхатәы ҭоурых 
змоу афотосахьақәа. 

Фазиль Искандер ифонд аиҳабы Шьазина Агрԥҳа 
лажәақәа рыла, ари ацәыргақәҵаҿы еизгоуп шамахам-
зар џьаргьы ирымкьыԥхьыц, иуникалтәу, аинтерес зҵоу 
афотоқәа. Актәи азал аҿы иубоит Фазиль Искандер 

ФАзИЛЬ ИСКАНдеР ИхЬӡ зхУ ЖәЛАРБЖЬАРАТәИ 
АКУЛЬТУРАТә ФеСТИВАЛЬ «АУАҩЫ ИГЫЛАРҬА»

иҿара ашықәсқәа раан икәша-мыкәша ҭзырҭәаауаз ауаа, 
игәакьацәа, иҩызцәа, аԥсуа шәҟәыҩҩцәа. Аҩбатәи азал 
аҿы ицәыргоуп ашәҟәыҩҩы ихатәра шықәсқәа раан 
иааигәа иҟаз ауаа, иҩызцәа, адунеи аҿы еицырдыруа 
ашәҟәыҩҩцәеи иареи рфотосахьақәа. Иара убасгьы уи 
шәҟәыҩҩык иаҳасабала имаз адунеитә зхаҵара аазырԥшуа 
афотоқәа. Аинтерес аҵоуп уи иԥшәма ԥҳәыс Антонина 
Хлебникова-Искандери иареи рҭаацәара 50 шықәсхыҵра 
иазкны ирзыруз ачара аҟнытә афотосахьақәа.

Адокументалтә хырхарҭа змаз аиубилеитә фестиваль 
иацҵан ахәылбыҽха Фазиль Искандер ихьӡ зху Аурыс 
драматә ҳәынҭқарратә театр аҿы идырбаз Ибрагим 
Ҷкадуа ифильм ала. Асцена ашҟа иааԥхьан афестиваль 
аиҿкааҩцәа – Акультура аминистр Ельвира Арсалиаԥҳа 
лықәгылараҿы иааркьаҿны еиҭалҳәеит сынтәа раԥ хьа-
ӡатәи зиубилеи азгәазҭо акультуратә фестиваль аҭоурых, 
Шьазина Агрԥҳа ахәаԥшцәа ирзаалыртит иааиуа 
афбатәи афестиваль азы иазԥхьагәаҭоу аусмҩаԥгатәқәа. 
Афильм иалагаанӡа ахәаԥшцәа идырбан афестиваль 
хәышықәсатәи аусура аазырԥшуа акультура аминистрра 
иазнархиаз аролик. 

Арежиссиор, ажурналист, афотоҭыхҩы Ибрагим 
Ҷкадуа ирҿиаратә мҩа ашьақәгылараҿы иаҵанакуа ра-
цәоуп Фазиль Искандер ихаҭареи ирҿиареи. Ашә ҟәыҩҩы 
ду изкыз уи раԥхьатәи ифильм ҭихит 2003 шықә са рзы. 
Сынтәа, ари афестиваль аҳәаақәа ирҭагӡаны, ахәа ԥшцәа 
идырбан «Аԥсҭазаара амш, мамзаргьы Фазиль Искандер» 
зыхьӡу арежиссиор ахԥатәи ифильм. 

Аиҿцәажәарақәа, агәаанагарақәа, агәҭахәыцрақәа, 
аҟаза ду изы ажәа, Ф. Искандер ибжьы – афильм аҿы 
иаарԥшуп ауаҩы инарҵауланы дзырхәыцуа, ихшыҩ-
р ҵагоу, иагьԥсыршьагоу рҿиаратә дунеи дук. Уи гәа-
хәарала издызкылаз, згәалаҟарагьы шьҭнахыз ахәа-
ԥшцәа акыраамҭа ргәаанагарақәа еибырҳәон атеатр 
афоие аҿы. 

Афестиваль аҩбатәи амш азы уи алахәцәа, Фазиль 
Искандер иажәабжь «Алагамҭа» аҿы иаарԥшу ахҭыс 
еиҭашьақәыргыло, Аҟәа агаҿаҟны еиҭарҳаит ари амш 
азы ҷыдала иаздырхиаз аевкалипттә еиҭаҳатәқәа. 
Дарбанзаалак уи ақциа иалахәыз уи инаҭон агәыхыҭ-
хыҭра изҭоз, иҭоурыхтәу хҭыс бзиак дшалахәу 
изырныруаз ацәаныррақәа.

Ашьыбжьышьҭахь афестиваль фырхацәас иамаз 
асахьаҭыхыҩцәа қәыԥшцәа ракәын. Традициала ԥшьы-
шықәса раахыс Ф. Искандер дахьныҟәоз ахәыҷбаҳча 
ахыбра, иахьа Аҟәатәи ақәыԥшцәа Рыҩны аҿы имҩа-
ԥысуеит аконкурс «Аҳарӡы». Сынтәа ари аконкурс 
рхы аладырхәит Аҟәатәи асахьаҭыхратә школқәеи 
астудиақәеи рҵаҩцәа. Есышықәсеиԥш сынтәагьы ари 
аконкурс аӡбаразы иалхын зыпрофессионалтә дырра 
ҳараку, аԥышәа змоу ажиури. Сынтәатәи афес тиваль 
«Ауаҩы игыларҭа» ацхыраара азыҟанаҵеит Аԥсны 
раԥхьатәи амобилтә еимадара «АКВАФОН», аинфор-
мациатә партниорра азнауит «Аԥсны-Спутник».

Аиубилеитә фестиваль хыркәшан уи аиҿкааҩцәеи 
асахьаҭыхыҩцәа ҿарацәеи рзеиԥштә фото аицҭыхрала. 

Абзиараз, афестиваль! 
Ҽаанбзиала, афестиваль!

– Ф. Искандер, Чик ихәыҷра иазкны ииҩхьоу 
ажәабжьқәа иреиӷьӡоу адунеитә литературахь 
иаҵанакуеит. Урҭ ирыҵоуп ҳаамҭазтәи ауаҩы 
зыда ԥсыхәа имам алахҿыхра, алаф, аоптимизмра, 
аҟәыӷара.

Жәаҳәарада, сара хықәкыс исымоуп Искандер 
егьырҭ ирҿиамҭақәагьы аекран ахь анагара, аха 
Чик изку ажәабжьқәа – џьашьахәуп, иуҳәар ауеит 
урҭ жәабжьла еиқәыршәоу романуп ҳәа, мамзаргьы 
поемоуп ҳәа. Чик изку ажәабжьқәа хазы-хазы иугозар 
инагӡоу, ихарҭәаау рҿиамҭақәоуп, аха иааидкыланы 
урыхәаԥшуазар, сахьаркырала ихарҭәаауп. Афильм 
асценарии шьақәгылоуп ԥшь-жәабжьк шьаҭас 
иҟаҵаны, сара сҽазысшәеит, убарҭгьы ихаҭәаау 
акны рыҟаҵара.

Фазиль Искандер илшоит инарҵауланы ахәыҷы 
иԥсихологиа, ихаҭара ашьақәгылашьа аарԥшра, 
дарбанзаалак ауаҩы, дзакә милаҭзаалакгьы, иарбан 
қәразаалакгьы имоу, Чик дзықәшәо ахҭысқәа рҿы 
иара иидыруа, игәы ззыбылуа акы рнимбаалар 
залшаӡом. Убри иабзоураны иҭаҳхраны иҟоу 
афильм ахәаԥшцәа рхыԥхьаӡара рацәахоит ҳәа 
агәаанагара ҳамоуп.

«Владикавказтәи аеқсперименталтә 
кино студиа» ихнаркәшеит аԥсны имҩа-
ԥы суаз, Ф. Искандер иажәабжьқәа рыла 
«Чик ихәыҷра» захьӡу афильм аҭыхрақәа. 
Еицырдыруа ашәҟәыҩҩ ду 90-шықәса ихыҵра 
иадҳәалоу ари апроеқт адгылара анаҭеит 
Урыстәыла акультура аминистрра. аре-
жиссиор аслан Галазов 2020 ш. апрокат 
ахь инеираны иҟоу афильм аҭыхрақәа шы-
мҩаԥысуаз азы ииҳәаз:

ЧИК

Чик ихаҿсахьа еиднакыло, иқәыԥшуи ишәхьоуи 
ахәаԥшыҩцәа адзыԥхьало ацәаҩақәа иреиуоуп 
аамсҭашәара, ацәиккра, аҳалалра, аиашаҵабырг 
азхьреи, уи ашьақәыргыларазы агәымшәареи. Чик 
даараӡа ақтуалра иҵоуп. 

Чик – ганкахьала дхәыҷуп, дцәиккуп, 
даҽаганкахьала – зегьы збо, акгьы заҩымшәо 
философуп. Чик ироль наигӡоит Ҵулукьиа  Давид.

Аԥсны даара пату ақәуп акультура ахаҭа, 
акиногьы ҷыдала иазыҟоуп. Акыс, афильм 
ҭаҳхуан Фазиль Искандер иажәабжьқәа рыла, 
Аԥсны уи лымкаала изыҟоуп. Ҳзыҿцәажәоз 
зегьы, Аԥсны акультура аминистр Ельвира 
Арсалиа лоума, уи лхаҭыԥуаҩ Баҭал Кобахиа 
иоума, Аҟәа ақалақьи аԥсуа қыҭа иаланхо 
ауааԥсыреи роума, даара иԥханы ҳрыдыркылон, 
ирылшоз ала ацхыраара ҳарҭон.

Аҭыхрақәа ирылахәыз ақтиорцәа реиҳараҩык 
Аԥсуа драматә театр, Аурыс драматә театр, 
Аҿар ртеатр уҳәа ахаҭарнакцәа роуп, иара убас 
Аԥсны ашколқәа рҵаҩцәеи атеатртә студиақәа 
ирылахәу ахәыҷқәеи роуп. Иҟан иара убас 
ақтиорцәа Владикавкази Москвеи рҟынтә. 
Афильм асахьаҭыхҩы – ақәыргылаҩ – Гарри 
Дочиа. Уи ицхраауан Ҭемыр Ҳаџьымба, Виачеслав 
Лордкипаниӡе, Москватәи асахьаҭыхҩы Лена 
Нарскаиа, Владикавказынтәи – Тигран Каит-
мазов. Акостиумқәа рсахьаҭыхҩы – Диана Допуа. 
Хәызмам ацхыраара ҳалҭеит афотоҭыхҩы, 
аоператор – Наала Аҩӡба.

Атехникатә гәыԥ аоператорцәа, абжьы 
анҵаҩцәа, алашара аус адызулоз, атехника знапы 
ианыз, аҩбатәи арежиссиор уҳәа реиҳараҩык 
Москватәиқәан. Арежиссиорцәа, ақтиорцәа, агрим, 
адиреқциа уҳәа Владикавказтәиқәан. Уаԥстәылеи 
Аԥсни, Москвеи акиномотографистцәа русеицура 
иалҵшәахеит аиларҭәа бзиа.

Адунеи аҿы еицырдыруа ашәҟәыҩҩы ду 
Фазиль Искандер 90 шықәса ихыҵра иадҳәаланы 
«Чик ихәыҷра» захьӡу апроеқт аҽалархәра 
ҳреспубликақәа рыхьӡ ашьҭыхра акыр иацхраауеит.

Сынтәа Санкт-Петербург им-
ҩа   ԥыс уаз VIII Жәлар бжьа ра-
тәи акуль туратә фо рум аҟны 

иала хәын Аԥсны Аҳәын ҭқар ра Акуль -
тура аминистрра аде ле  гациа Ель вира 
Арсалиаԥҳа наԥ хгара зылҭоз. Аде -
легациа иара убас иалахәын акуль-
тура аминистр иха ҭыԥуаҩ Баҭал Кәа-
бахьиа, Акуль тура аминистрра азинтә 
ҟәша аиҳабы Ирма Цәеиԥҳа, ауаа жә-
лар ра рыҽ  рыма даразы аҟәша аиҳа бы 
Сариа Мар шьан ԥҳа, Аԥсны Ами нис тр-
цәа Реи лазаара аусзуҩцәа.

Афорум иақәнаганы адунеитә 
ҩа ӡара змоу культуратә хҭысны 
иԥхьаӡоуп. Уи иаднаԥхьалоит зықь-
ҩыла акультура аеқспертцәа адунеи 
аҿа цәқәа зегьы рҟынтә: атеатр, аопе-
ра, абалет еицырдыруа артистцәа, 
аре жиссиорцәа, амузыкарҳәаҩцәа, 
ауаа  жәларратә усзуҩцәа, амчреи 
абиз неси рхаҭарнакцәа, академиатә 
еила заара. Афорум тема хадас иаман 
«Акуль туратә кодқәа аглобализациа 
иаԥ  наҵо аҭагылазаашьақәа раан». 
Афорум еиҿыркааит Урыстәылатәи 
Афедерациа Анапхгара, Урыс тәы-
латәи Афедерациа Акультура амини-
стрра, Санкт-Петербург Анапхгара.

Афорум аамҭакала х-хырхарҭакны 
иҿиоит. Акультура еиуеиԥшым ахыр-
харҭақәа рыспециалистцәа азҿлы-
мҳара арҭоит иҭбаау аусуратә про-
грамма. Афестивальтә программа 
аҳәаақәа ирҭагӡаны имҩаԥысуеит 
акультуратә усмҩаԥгатәқәа Петер бург 
ақалақьуааи уи асасцәеи рзы. Аусуратә 
еиқәшәара иаԥ на ҵоит иман шәалоу 
аҭа гы ла заа шьа қәа еиуеи ԥшым акуль-
туратә проеқт қәа раларҵәареи аиқә-
ша ҳаҭрақәа раҵаҩреи рзы.

Афорум ихадоу аусмҩаԥгатәқәа: 
Ер  ми  таж аштаб хада, Урыс тәылатәи 
ает нографиатә музеи, Ацәы рга-
қәҵатә зал хада «Манеж». Аха урҭ 
рнаҩ сангьы афорум аусмҩаԥгатәқәа 
традициала имҩаԥысуеит Петербург 
ақалақьуааи асасцәеи бзиа ирбо 
егьырҭ акультуратә хәышҭаарақәа 
рҟынгьы.

Ноиабр 14 рзы VIII Санкт-Петер-
бург тәи Жәларбжьаратәи акуль туратә 
форум аҳәаақәа ирҭа гӡаны Уры-
стәыла Афедерациа акуль тура ами-
нистр Владимир Мединскии Аԥсны 
Аҳәынҭқарра акуль тура ами нистр 
Ельвира Арсалиа ԥҳаи рнапы аҵарҩит 
аиқә шаҳаҭра «Уры стәы латәи Афеде-
рациа Акуль тура ами нистрреи Аԥсны 
Аҳәын ҭқарра Акуль тура аминистр реи 
2020–2022 шықә сқәа рзы русеицура 
апро грамма», иара убас 2020 шықә-
сазы аусуеицураз аплан.

Знапы аҵарҩыз аиқәшаҳаҭра 
анаҩс иҳәаақәнаҵоит ҩ-ҳәынҭқар рак – 
Урыстәылеи Аԥсни рыбжьара акуль-
туратә еимадарақәа рырҿиара. Аплан 
инақәыршәаны аҩганк иры лшо зе-
гьы ҟарҵоит еиуеиԥшым аму зы катә, 
атеатртә, ацәыргақәҵатә проек т қәа 
реиҿкаареи рымҩаԥгареи рзы.

Акультуратә сезонқәа иры бзоу-
раны ҳара иҳамоуп алшара аԥсуа 
милаҭтә культура ҳтәыла аҳәаа нырцә 
аӡыргара. Даҽа ганкахьала, есышықәа 
Аԥсны иаҭаауеит еицыр дыруа урыс-
тәылатәи акультура аҟа зацәа, еиуеи-
ԥшым аҟазаратә кол леқтивқәа. Урҭ 
Аԥс ныҟа раара ианакәзаалак хҭыс 
дуны иҟалоит.

2019 шықәсазы Акультуратә се-
зон  қәа аҳәаақәа ирҭагӡаны имҩа-

ԥган еиуеи ԥшым аҟазаратә хыр-
харҭақәа змоу аусмҩаԥгатәқәа: Маи 
30 рзы Аԥсны Аҳәынҭқарра аде-
ле гациа алахәын XXI Жәлар бжьа-
ратәи афестиваль «Интермузеи – 
2019». Ари адунеи зегь аҟнытә 
апро  фессионалцәа еизызго иреи-
ҳа ӡоу музеитә форумуп. Аԥснытәи 
аде легациа изныкымкәа рхы ала-
дырхә хьеит ари афорум; сынтәа 
Аԥсны Аҳәынҭқарра Ахьымԥшымра 
Азха  ҵара Амш азгәаҭара аҽны тра-
дициала иаҳҭааит Л. Зыкина лыхьӡ 
зху Аҳәынҭқарратә академиатә 
аурыс жәлар рансамбль «Россия»; 
сентиабр мзазы гастроль ҳасабла 
Аԥсны иаҭааит Чехов ихьӡ зху 
Москватәи аса хьаркыратә театр. 
Агастрольқәа мҩа ԥысит Ф. Искандер 
ихьӡ зху Аурыс ҳәын ҭқарратә 
драматә театр аҟны. Ахәа ԥшцәа 
идырбан аспеқтакль «Пролетный 
гусь»; Иара убас сентиабр мзазы 
Москва Чаиковски ихьӡ зху акон -
церттә зал аҟны имҩаԥысит Аԥс-
нытәи Аҳәынҭқарратә хортә ка-
пелла агастроль дуқәа, имҩаԥган 
ака пелла аконцертқәа Тула ақалақь 
аҟны; Сентиабр мзазы, Аԥсны Аса-
хьа ҭыхыҩцәа Реидгыла аиубилеи 
ина қәыр шәаны, имҩаԥысит аԥсуа 
са хьа ҭыхыҩцәа раԥҵамҭақәа рцәыр-
гақә ҵа аартра Урыстәылатәи астра-
тегиатә ҭҵаарақәа ринститут аҟны. 

Ажәакала, Санкт-Петербург им-
ҩа    ԥы суа VIII Жәларбжьаратәи акуль  -
ту ратә форум, Апснытәи аде ле гациа 
аҽа лархәра, иаанартуеит еиуеи -
ԥшым апер спеқтивақәа, жәлар бжьа-
ратәи акуль туратә еимадара аизы-
рҳара аус аҿы.

Адунеи ахьынӡанаӡааӡо, ана-ара иуаҳауеит 
ауаа аамҭа ццакуа иалагеит ҳәа рҳәо. Аамҭа 
ццакуашәа ҳзырбо аԥсҭазаара атемпқәа роуп. 

Иахьа амузыкаҟны Аллегрогьы даҽакуп 18 ашә. иаҿы-
рԥшны ҳахәаԥшуазар. Аамҭа ҳаҵамхарц азы ҳах шыҩ-
ҵакгьы ласызароуп, ус анакәымха,астагнациа ҳҭа нар-
хоит. Ҳара ҳԥеиԥш ҳазҭагылоу аамҭеи иҳаҩсыз аамҭеи 
ирхьыԥшуп, урҭ реидҳәаларазы ҳахшыҩҵакгьы ирласны 
аус ауазароуп. Ари аццакра ацҵаразы Аԥсҭазаара зырҿио 
– Адоуҳа ыҟазароуп. Арҵаҩы иакәзар – имаҭәар аԥсы аха-
ҵара дацәымшәароуп, аҵарауаҩ – иҭҵаарадырра, аҳәы-
нҭқар – ажәлар рус, убасҟан ҳаԥсҭазаарагьы аԥсы ахалоит, 
доуҳала иҵаулахоит, иҳаракхоит. Ҳара зегьы аԥсҭазаара 
иазықәԥо, аҟазаара иазықәԥо уааны мацара акәымкәа, 
Аԥсы зхоу, доуҳала ишьақәгылоу Уааны ҳҟалоит.

Дарбанзаалак аԥстәра иалҵны иааз ауаҩы азҵаара 
изцәырҵуеит: «Хықәкыс иамои аԥсҭазаара? Ҵакыс 
иамои аԥсҭазаара?» – ҳәа. Зхатә усқәа рзы мацара зыԥсы 
ҭоу ауаҩы, егьырҭ уи ахьынӡарԥырхагоу иазымхәыцуа, 
убри мацара иашьҭаз, аԥхьабзазаратә уаҩы дахьынӡаҟоу 
аҟароуп дахьыҟоу. «Ҳабдуцәа ишыҟарҵоз еиԥш», – ҳәа 
аҵаҵӷәы есқьынгьы ухы иузархәаӡом, уи есқьынгьы 
ииашоуп ҳазҳәаӡом. «Аԥсы атәылаҟны» инхоз ҳабдуцәа 
иҟарҵоз зегьы вба узамҭо иҟарҵозҭгьы, иахьа «Џьанаҭ 
Тәылаҟны» ҳанхозаарын. Иарбан традициазаалак иара 
ала гамҭа амоуп. Уи ҳабацәа Анцәа имҩа иананыз акәу, 
Анцәа ицәхьаҵуа ианалага акәу, ианиз аҳәара уадаҩуп. 
Ааи, иуадаҩуп, аха ҳара ҳаҟазар ҳҭахыми, ҳа ҟа зааразы 
Анцәа илԥха ҳамазар ауп. Ас уаҳа ҟалашьа амаӡам, абас 
еиԥш иҟоу Амҩа ыҟаӡам. Ҳара, ахьшькразы ҷы да ла 
идырлашәыз аҵыс изықәтәоу алаба зырҭрысуа ззы-
мдыруа, ҳаиԥшхеит. Илашәу иоуп ари адгьыл аҿы шаҟа 
рыцҳара ыҟоу зымбо. Ҩныҵҟала ҳлашәхеит, ҳгәаҵәа қәа 
жәпахеит, шәҩыла аҿарацәа ахьҭахо ма шәырла ишыҟам-
ло ҳзеилымкаауа аҟынӡа, ԥсҭазаароуп ҳәа иззыҳа ԥхьа ӡо, 
иахьа ҳазлоу аилаҩынтра, ахаос иалаӡ ицоит урҭ.

Ҳара ҳнапала иаҳҳаз акаҭақәа ҳрыланахалан, анар-
команиеи машәырла аҭахарақәеи ирыхҟьаны иҟало ары-
цҳарақәа, ацивилизациа иацуп, уи иаҷыдаҟазшьа қәоуп 
ҳәа иҳадаҳкыло ҳалагеит, ҳаԥсҭазаара зегьы ры цҳарак 

аҟынтә даҽа рыцҳарак ахь ииасуа, аамҭак иҭаӡо иҟалеит.
Ҳабдуцәа рҟынтә иаауа – Аԥсуара аҟнытә еиҳа хра 

злоу зегьы ааныжьны, анцәа ииҭахым, иҵакыдоу, логика 
зҵам аԥҟарақәа ҳрықәныҟәоит. Шәахәаԥш, аныҳәарақәа 
шымҩаԥаҳго. Иаҳҳәап, «Ацуныҳәа». Ари аҵас ала иныҳәо 
изнапык аҟны агәи агәаҵәеи икы  зароуп, егьи инапаҟны 
аҩы, уи ада Анцәа ари иныҳәара идимкылошәа. Аныҳәаҩ 
иныҳәара ашьҭахь, уи аниҳәогьы иааиԥмырҟьаӡакәа 
ацәажәарақәа цоит, акрырфоит, акрыржәуеит. Арыжәтә 
анаҩс есқьынгьы иакәқәам рҳәо иалагоит, еиҳарак абзиа 
иалацәажәаӡом, ажәа анеимаркуа убап, аҭаҭын иахо 
дубап. Абри «аҵас ақәныҟәара» ахьӡуп. Ҵасқәак, ҳәарада, 
еицакны ҳхы иаҳархәоит, егьырҭ – анцәа дхазымҵо 
ишьақәдыргылеит. Шәышықәсала ҳабацәа «Анцәа 
агәи агәаҵәеи идырбон», нас изимбои ари Иара?!Абри 
аҟара рыцҳара зыҟалеи – аибашьрақәа, ахҵәарақәа, 
аҭахарақәа? Анцәа убри аҟара ддуӡӡоуп, иага ҟаҳҵаргьы, 
ипримитивтәу уи ҳаҩаӡара аҟынӡа даҳзылбаагаӡом. 
Аҵас хымдыррала ақәныҟәара иашаӡам. Ацәгьеи абзиеи, 
аиашеи ахәахәеи реилыргара, иҩаз амахәҭақәа рыхҵәара, 
«шәыр зҿамло аҵла» ахҵәара аамҭа ааижьҭеи акыр 
ҵуеит. Анцәа, хара змам аԥстәы ашьакаҭәарагьы, уи 
агәгьы, агәаҵәагьы иҭахым, Иара изаҳкуа ҳгәи ҳаԥси 
роуп дыззыԥшу.

Исгәалашәоит, Пицундатәи аныха ааигәара аԥсуа 
интеллигенциа ахаҭарнакыки сареи ҳаицәажәара. 
Атәылаҟны иҟоу аҭагылазаашьазы игәы намӡо ицәажәа-
ра аҭакс, ауаа Анцәа дхарҵозароуп, убасҟан апроблемақәа 
рыӡбара еиҳа имариахоит ҳәа иасҳәеит. Иара уи 
идимкылакәа, «Дхарҵозароуп» иаанагои?» ҳәа дсазҵааит. 
Сгәаанагара иацҵаны, аҳәынҭқарра ҳаргылозар, анцәа 
дхазымҵо рымацарала уи ҟалашьа амаӡам сҳәеит. 
Аҳәынҭқарраҟны аиҿкаарақәа (аинститутқәа) зегьы 
аус руазароуп. Ацәгьоура аҟаҵараан џьоукы азакәан 
иааннакылоит, егьырҭ – рааӡара, даҽа џьоукы – Анцәа 
иха ҵара. Абас иҟоуп ауаа рыԥсҭазаашьа ахьыбзиоу 
атәылақәа зегьы рыҟны. Алхразы ахақәиҭра узҭо азакәан 
ала, сзацәажәоз ауаҩы ииҳәо шиашоу еилыскаауеит. 
Иацысҵарц исҭаху акызаҵәык ауп, аԥеиԥш рымазарц 
зҭаху ажәларқәа Анцәа дхарҵозароуп, егьырҭ ус иҟазар 

нодар ҶАнБА,
Аԥсны жәлар рартист,

Сеултәи ауниверситет апрофессор

ауеит, дхарымҵалааит. Ҳара лассы-лассы – «Анцәа зегьы 
идыруеит» ҳҳәоит. Ааи, ус ауп, аха Анцәа аԥсҭазаара 
анҳаҭәеишьо алхра азин ацҵаны иҳаиҭоит, ҳара 
есқьынгьы иҟауҵар зуа, иҟауҵар зымуа, ацәгьа абзиа 
ҳәа еилырганы ҳхәыцлароуп. Шәареи ҳареи ҳауп изыӡбо 
ҳтәыла уаҵәы знапаҟны иҟало, амчхара иаҿыгәыҳәаауа, 
амал ихнахыз, ацәгьоуцәа ракәу, хәызмам мазараҵас 
ҳажәлар еиқәырханы иааргоз Аԥсуара Ашәахәа ссир 
згәаҿы иҿымцәаац ракәу!

Адунеи иқәу ауаа зегьы акы агәра ргоит. Џьоукы Ан-
цәа дхарҵоит, егьырҭ анаука, ахԥатәиқәа – аԥара, иҟоуп 
ак гьы агәра ҳгаӡом ҳәа агәаанагара змоу, аха уигьы гәра-
гароуп...

Анцәа ихаҵара зегьы рзы мчыла акәымкәа,ԥсабарала 
иҟалароуп, ԥсабарала абыс иуоуз изыҟазаашьа Иеи ԥшза-
роуп иара. Ари ззеилымкааз ауаа, иага дырра роургьы, 
зегьы ианреиӷьха, акультуратә џьар ирхаҭарнакцәоуп, 
уаҳа акгьы. Динда ауаҩы дзыҟалаӡом, уи иара идыр 
изымдыр. «Аԥстәгьы динк амоуп» – рҳәоит аԥсуаа. Ари 
изақәшаҳаҭхом аԥстәы ахдырра амаӡам зҳәо, гәын хәҵы-
сҭала мацара аԥсы ҭоуп ҳәа изыԥхьаӡо. Ҳара, аԥстәқәа 
рыԥсабара акәым, дара ауаатәыҩса закәу еилы  рганы 
иҳамаӡам. Иреиҳаӡоу аформақәа ҿиаразы иреи ҵаӡоу 
аформақәа ахамеигӡара Азакәан иқәныҟәоит, ами не рал-
қәа, аҵиаақәа, аԥстәқәа, ауаа, анаҩс хыхь иҟоу Анцәа – дасу 
иҩныҵҟалатәи аканонқәа рыла дыҟоуп, ҳара ҳах дырра 
уи аҟнытә ахәҭа хәыҷӡак ауп зеилкаара алшо. Адин – 
ауаҩытәыҩса иааикәыршаны иҟоу азыҟазаашьас имоу 
ауп ҵакыс иамоу.«Сыла иабо ада акгьы агәра згаӡом» ҳәа 
ирҳәо поезиатә цәаҳәоуп, уаҳа акгьы. Агәы шҳазҭоу азы 
агәра ҳамгои, иара ҳбаӡом аха. Ааи, уи ҳныруеит. Аха ҳгәы 
мацароума?«Сцәа иадыруеит...», «сцәа иалашәеит...» зым-
ҳәац кәа иҟада?!

Адин – арахь ҳаазышьҭызи ҳареи ҳаимадароуп. Ажә-
лар рыҟны ари аимадара есааира иуашәшәырахоит, зны-
зынла иҿахҵәоит, усҟан ажәлар ишабалак, инерциала, 
иахьынтәаауазы, хыҵхырҭас иамоу азы адыррақәа ры ма-
ӡамкәа аҵасқәа нарыгӡоит. Адини аҵаси реимадара атәы 
азымдырра, аҵла адацқәа шамоу шазымдыруа еиԥшуп.

Ацәырҵрақәа зегьы адин шьаҭас ирымоуп, алеи шәа-
гьы убас.

Аха ламыс змоу, иааӡоу ауаҩы аамысҭашәа ҳаам-
ҭазтәи аҳәынҭқарра аилкаарақәа рыла, уи аканонқәа 
еилазымго иоуп, даҽакала иаҳҳәозар, аполициа аԥҟа-
рақәа, аҭахрақәа ирықәныҟәо иоуп, ас еиԥш иҟоу 
агәаанагарақәа ауаҩы иҟазшьатә ҷыдарақәа ауаа-
жәларра рзы ихәарҭахоит ҳәа иахәаԥшӡом, уи ҳасаб 
азыруӡом. Бахҭала, хьырхәрала, уаҩшьрала аҳәы-
нҭқарра алеишәа ашьақәыргылара ал ша ӡом. Бџьар 
хадас иҟоу – аламыс, алеишәа ауп. Уи демо кратиала, 
«жәлар рымчрала», «социализмла», «ком му  низмла» 
иузы ԥсахӡом. Ҳара иаабоит шаҟа иҿкны иры  лалаз 
адемократиа гәыӷырҭас измоу аԥсра, ацәгьа-мыцәгьа 
аихаҳара иаҿу тәылақәак имҩаԥырго ипатудоу, ицәа-
хцәыфароу аусура амҽхак. Ҳазхарҵоит ҳәа урҭ рзы ԥшра, 
унапы еиҵыхны ауаҩжьыфаҩ имҵоукыр иаҩызоуп.

Ҳара ԥеиԥш ҳазҭо ҳазхаҵара акәӡам, раԥхьа иргы-
ланы ҳхы азхаҳҵароуп, ҳхы агәра ҳгароуп. Ҳазусҭ цәоу, 
апланета агеографиаҟны абри аҭыԥ ззаанаҳкыло 

ҳдыр роуп. Ацаԥха нахьхьи џьара иҟаӡам, уи ара иҟоуп. 
Иахь ӡугьы – Аԥсуароуп. 

«Ирҿиатәуп» аиаӡаара иаҿу абызшәа, уи ахала 
аиаӡаара иаҿӡам, уи уашәшәыроуп, абызшәа маҷқәа 
ирызку ибзамыҟәу агәаанагарақәа инарықәыршәаны. 
Абызшәа аиа ӡаара иаҿуп избанзар ҳара зегьы, 
шамахамзар, уи ашьра ҳаҿуп. Аԥсуа бызшәа еиқәырхатәуп, 
арҿиара акәӡам иаҭаху. Абызшәа арҿиара апрограмма 
акәым, «аԥсуа бызшәа аиқәырхара» апрограммоуп 
иаҭаху! Егьыс, аӷба аӡааҟәрылара ианалага, аҩныҵҟа уи 
ашәра иаҿыз ҳреиԥшуп. 

Ахамеигӡара азакәан ала, Аԥсы Атәыла аԥсы зегьы 
нҭыркәкәааны егьырҭ ажәларқәа ирнаҭазар урҭ рыр-
ҿиаразы?! Ишԥеилкаатәу абри атәыла амаҵура аиура, 
аԥацха, аресторан аргылара, БМВ аахәара ахьауа ҭыԥуп 
ҳәа иахәаԥшуа ауаа? Абри зегьы – Аԥсы Атәылаҟны имҩа-
ԥысуеит. Ари баша аԥсшьаҩцәа ржьара азы акәзар, аӡы-
рга разы кыдҩылара мацараны иҟазар? Ишԥеизыҟоу абра 
имҩаԥысуа зегьи Аԥсы Атәылеи? Мамзаргьы ари зынӡа-
гьы иара акәымзар шьҭа, анцәа ахьӡгьы иԥсаххьазар?

Зны Таиланд саннанагаз ауп, атурбиуро ахь 
ҳҿынаҳхеит исыниаз америкатәи хаҵаки сареи. Иара 
иаразнак Урыстәыла дазҵаауа далагеит, саргьы исгәа-
ԥхаӡаны аурыс культура ҳаракы атәы изеиҭаҳәара сҽы-
назыскит... Атурбиуро аҟны ҳнеит. Сахьынтәааз анеи-
ликаа, амаҵурауаҩ ааигәа Урыстәыла дшыҟаз атәы 
иҳәеит. Нас ишәгәаԥхама ҳәа санизҵаа, «Ааи, зегьы, ауаа 
рыда», – иҳәеит. Даара сгәы сыхьит, аурыс гәаартра атәы 
уҳәа акы сҳәақәеит, ииашаны изеилымкаазар ҟалоит 
ҳәа, аха ари аицәажәара гәынамӡарак сгәаҿы усгьы 
иааннажьит. Сара уажәы-уажәы Бангкок атурбиуро сгәа-
лашәалон, абас еиԥш аԥсуаа рзы ирҳәо Анцәа иум ҳәан 
ҳәа сазхәыцлон. Аха ирҳәеит! Ааигәа аԥсшьаҩцәа рахьтә 
аӡәы «абас еиԥш иԥшӡоу атәыла аԥсуаа ишԥарана хеи» 
ҳәа ахҳәаақәа рышәҟәы аҟны ианиҵеит ҳәа сарҳәеит. Ари 
угәы иалсыр ҟалоит, ус акәӡам уҳәап, аха ари зҳәаз иҭабуп 
ҳәа иаҳәаны, иҳамоу аԥшӡара ҳаԥсахартә ҳхы амҩаԥ-
гара ҳалагар еиҳа еиӷьуп. «Ҳара, бзиа ҳазбо рымацара 
ракәымкәа, ҳазшәиуагьы, ҳазҭахугьы, иҳақәыӡбогьы 
иҭабуп ҳәа раҳҳәалар ахәҭоуп», – ҳәа сгәы иаанагоит, 
избанзар, ари зегьы аԥсабареи ҳареи ҳаишьашәаланы, 
ҳаинааланы ҳҟаларц азы иҳацхраауеит. 

Аиаша уҳәозар, ҳара иахьа иҟаҳҵо зегьы ҳабацәа 
ахьықәынхоз Аԥсы атәыла ишԥазыҟоу, уи ишԥадҳәалоу? 
Аха ҳара ҳадгьыл аҟны анхара, анҵыра ҳақәиҭыртәуамызт, 
ҳаадырбуамызт, убри ауп х-нызқьҩык рыԥсҭазаара 
ақәҵаны ахы изақәиҭаҳтәыз. Иахаҳҳәаараны иҟои, 
риашашьас иаҳҭои иаҳҭаауа аԥсшьаҩцәа – Аԥсы атәыла 
иашьҭаланы иаауа ахьдырҳәуа. Ари Аԥсы атәылаҟны 
имҩаԥысуеит. Ари зегьы закәанума, мамзаргьы Аԥсы 
атәылаҟны уаҩра зҵам азакәанқәа аус руоу?

Атәыла – географиатә еилкаара мацароума, уи доуҳала 
иҿиаразы акәӡами агеографиатә ҵакы заиузгьы?!

Иахьатәи Аԥсны аҭагылазаашьа ԥхьаҟа ҳзымго, 
адоуҳа иацәыхароу амҩа ҳанылеит ҳәа ауп иаҳәо. Шәааи, 
нас Аублаа ҳадгьыл ахь ихынҳәаанӡа аиҿкаара аԥаҳҵап 
«Аҟәыӷацәа рхеилакгьы» уи иалаҵаны, аполитикаҟны 
акәымкәа, Доуҳала ахеиқәырхара амҩа ҳанылап.

Арҭ амшқәа рзы, Аԥсны Асовет мчра шьақә гы-
леи жьҭеи 60 шықәса анҵуа, абри аныҳәа милаҭ 
ны ҳәаны ианазгәаҳҭо аамҭазы ихәарҭа дуны 

иҟалоит аԥсуаа рҭоурых ашҟа ахьаԥшра, изнысыз амҩа 
уадаҩ аны ԥшылара.

«Иҳаҩсхьоу – иҟалаша ианцәахәуп» ҳәа аԥсуаа 
ажәа ԥҟаны ирҳәоит. Иҵабыргыҵәҟьаны, иаагозар 
аҭоу  рых, ииасхьоу аамҭа мацара иузадкылом, уи, ҳәа-
рада, иахьатәии уаҵәтәии аамҭақәа еидызкыло фақ-
торуп. Аԥсуа жәлар рҭоу рых ҵара-еилкааратә блала 
уахәаԥшуазар, иумбарц залшом уи адац-ԥашә азқьы-
шы қәсақәа ишрыларсу, амҽхак акәзар, Кавказ, Азиа 
Маҷ уҳәа атәылақәа акыр ишрылахәу. Аԥсуа жәлар 
знысхьоу аҭоурыхтә мҩа ҳнанԥшылар, иҳамбарц зал-
шом абжьаратәи ашәышықәсақәа раан ирымаз аихь-
ӡара ҟаимаҭқәа. Ишдыру еиԥш, заатәи абжьаратәи 
ашәышықәсақәа раан ауп милаҭшьҭрала еизааигәаз 
ажә ларшьҭрақәа реилаҵәара иабзоураны еизаку 
аԥсуа жәлар анышьақәгылаз. Абарҭ ашәышықәсақәа 
рзоуп аԥсуа ҳәынҭқаррагьы аныҟала. Аха аԥсуа жәлар 
рҭоу рых аструқтура еиднакыло атематика даараӡа 
иҭбаауп. Уи иаҵанакуеит ахронологиатә лаԥшҳәаақәа 
акыр ирҭыҵуа абзазаратәи, аекономикатәи, адоуҳатәи 
апро блемақәа рацәаӡаны. Урҭ, акы аҵкыс акы еиҳауп 
ҳәа еиҿмырԥшкәа, иазгәаҳҭар ҳҭахуп, иахьа еиԥш, 
иҳаҩсхьоу аамҭақәа раангьы аидеологиеи акультуреи 
ажәлар рдоуҳатә бзазараҿ даараӡа акрызҵазкуа 
аҭыԥ шааныркылоз. Иара акультура ахаҭа ами нас 
ажәларқәа рҭоурыхҿиара аҳәаақәҵара азызуагьы! 
Усҟантәи аам ҭазтәи аҟазара аҩаӡара зныԥшуа акульттә 
ар хитеқтура акәзар, ажәлар рдинтә ҭагылазаашьа 
адагьы, рекономикеи ридеологиеи зныԥшуа фақторуп. 
Абасала уахәаԥшуазар, абжьаратәи ашәышықәсақәа 
раантәи Аԥснытәи архитеқтуратә баҟақәа аԥсуа жәлар 
рыбзазара-культуратә ҭоурых аҭҵаараҿы высшьа змам 
фақторқәаны иҟоуп.

Ишдыру еиԥш, шамахамзар, Кавказ амраҭашәарахь-
тәи ажәларқәа зегьы раасҭа, аԥсуа жәлар рҭоурыхтә 
бза зараҿы акульттәи аибашьра-хыхьчаратәи уҳәа убас 
аҭынчнхаратә ҵакы змаз аргылара заманақәа раԥҵара 
рылшеит. Урҭ абаҟақәа наукала иҭҵааны аԥсуа жәлар 
рҭоурыхҩҩраҿы иахьынӡахәҭоу ирыхцәажәаӡам. Аԥсуа 
жәлар рҟазаратә ҭоурых аҭҵаара аганахьала урҭ 
абаҟақәа рзааҭгылара, ҳәарада, иахьатәи аԥсуадырра 
апроблемақәа рҿы аҵак ду амоуп.

Аҭоурых аҭҵаареи аҟазарадырратә анализи рацәак 
ҳаҽ ры лаҳамгалакәа, ҳазааҭгылар ҳҭахуп абжьа ра-
шәышықәсазтәи архитеқтуратә баҟақәа ирылукааша 
Лых нытәи аныхабаа. Лыхнытәи аныхабаа гылоуп 
Лыхны ақыҭан, Лыхны ашҭаҿы. Ажәытәӡа ари аҿацә 
иаҵанакуаз аҭыԥқәа хьӡыс ирыман «Бамборатәи 
аҿықә» ҳәа. Заатәи абжьарашәышықәсазтәи ах саа-
лақәа изларҳәо ала, жәытә натә аахыс араҟа инхон 

аԥсуаа, рҭыԥхьӡгьы «Аԥсуа ӡхыҵырҭа» ҳәа иашьҭан. 
Аԥсуа ӡхыҵырҭа аҟынтәи имҩаԥысуан Аԥсни, Азиа Ма-
ҷи, Бырзентәылеи рыбжьара аилахәаахәҭрақәа. Ара-
хьынтәи иргон ахәшьара ҳаракы змаз бамборатәи аҩы, 
ашыц, аџь, ахьа, ацха, аласа, араҵла, аҳаш (амармалташь) 
уҳәа убас иҵегьы. Зыӡбахә ҳамоу адәеиужь каршәра 
шьҭоуп х-ӡиаск рыбжьара – Мҷышь, Хыԥсҭа, Ааԥсҭа. 
Арҭ аӡиас хәыҷқәа рхы ыҵырхуеит иааигәаны игы лоу 
ашьхақәа ршьапаҿы. Аӡиасқәа шәы шықәсала иҵыӡә-
ӡәааны иааргоз анышә иабзоураны ишьҭалеит ичашәу 
адәеиужь акаршәра. Агаҿа инаркны ашьхақәа рҟын-
ӡа ишьҭоу адәеиужь иҩахыкны иакәшоу ашьхақәа 
ирылҳәҳәоит Аҳ ибахә. Аӡиасқәа еизыҳәҳәа иааргоз 
ахаҳә, аҳаса ирыбзоуроуп ацәқәырԥа иазымӡәӡәоз, 
ҿыбгара зқәым, амшын агәы иналахалоу аԥшаҳәа хықә 
аҟаларагьы. Ари аҿықә, мрагылара аганахьала, амзаҿа 
агәы еиԥш, иҭыфааны иаанахәеит амшын аӡхыҵразы 
иманшәалоу аҿышәҭ. Араҟа тәиадгьыл чашә ақәаарыхра 
ауаҩы игәы аҳәо дҟанаҵон, иманшәаланы иамаз аҿышәҭ 
амшын ахылара угәанарԥхон. Ҳәарада, абас еиԥш 
иҟаз атыԥ аӡхыларазгьы аӡхыҵразгьы иманшәалан 
мшынла аныҟәаҩцәа рзы. Амала ахәаахәҭыҩцәеи 
асасцәеи рыдагьы арахь иӡхыҵлон арҳәцәа, ақәылацәа. 
Убас ҳера ҟалаанӡа VII–VI ашәышықәсақәа рзы милеҭаа 
иртәыртәит иахьатәи Лыхны иаҵанакуа аҭыԥқәа, 
иагьыҟарҵеит аколониа. Ашьҭахь урҭ ари аҭыԥ рцәы-
ргеит, иагьышьақәдыргылеит аколониа ҿыц Мит-
ридат Понтиатәи хадас дызмаз ампыҵахалаҩцәа. Иш-
дыру еиԥш, урҭқәа зегьы рышьҭахь Амшын Еиқәа 
агаҿақәа ирықәынхоз аҭыԥантәи ажәларқәа ира-
башьхьан ампыҵахалаҩцәа рацәаҩӡаны. Зыӡбахә ҳамоу 
аҭыԥ џьоукы рнапаҟынтәи даҽа џьоук рахь ииас-
уан. Митридат иҟынтәи иртәыртәит аримлианцәа. 
Аримлианцәа Аԥсынтәыла рықәбзазара анеилаҳа ашь-
ҭахь, Византиатәи аимпериахь ииасит.

Арҭ ахҭысқәа зегьыреиҳа Лыхны ашәҭыкакаҷра, 
аиз ҳа зыӷьара рыдҳәалоуп аԥсуа жәлар рҭышәынтәала-
ра, рхәынҭқарра ашьақәыргылара аамҭақәа (VII–X 

Валери АҳАШБА 

ЛЫхНЫТәИ АНЫхАБАА

Лыхнытәи абаа ахсаала Архызтәи абаа ахсаала

ашәы шы қәсақәа). Убри апериод ауп изыдҳәалоу амону-
мен талтә ба ҟа қәа рыргыларагьы.

Аԥсны аҭоурых ҳазҳәауа аҩырақәа шаҳаҭра зларуа 
ала, 1863 шықәсазынӡа Лыхны аанхоит Аԥсны аҳра зуаз 
Ачачбақәа ираҳҭынра ҭыԥны. Усҟантәи аамҭазы Лыхны 
ажәытә ҭоурых материалқәа рҟны хьӡыс иаман Соук-
су ҳәа (ҭырқә ажәоуп, иаанагоит «аӡы хьшәашәа»). Аха 
еилкааны иахьынӡаҳамоу ала Лыхны ахьӡ зхылҿиааз 
Лых-ных ауп. Абаа аҩныҵҟатәи аҳаҭгәын иану аҩыра 
излаҳәо ала, абраҟаджуп аҳҭынра иахагылаз аҳцәа 
руаӡәк – Сафарбеи Чачба.

Лыхнытәи аҭоурыхтә ргыларатә баҟақәа рахь 
иаҵа на куеит: аныхабаа (ауахәама), ашҭа иакәыршоу 
абаа гәара, аҭа ларҭа агәашә, хаҳәла ичаԥаны еиқәҵоу 
асаркьал кнаҳарҭа, ашҭа ахаҭа, Аԥсны аҳцәа рхан 
хыжәжәарақәа, иара убас 1866 шықәсазы Лыхны им-
ҩаԥысуаз ашьаарҵәыратә еидыслара қәа ирылаӡыз 
Кониар ихьӡала иргылаз абаҟа цәынха. Абарҭ хыхь 
еиқәаҳаԥхьаӡаз архитеқтуратә баҟақәа зегьы рахьтә 
ҷыда ла ҳахцәажәар ҳҭахуп ақьырсиантә монументалтә 
ныхабаа. Уи аргылара ҳахьазааҭгылаз машәыршақә 
иҟамлаӡеит, избанзар уи ара иҟоу егьырҭ аргыламҭақәа 
излареиԥшым рацәоуп. Иара хаҭала аџьартә-куполтә 
ргыларақәа иреиԥшуп, аџьар сахьа аласаны иҟаҵоуп. 
Планла ари аргылара мрагылареи мраҭашәареи 
рганахьала инеиҵыху ԥшьыркцала ишьа қәгылоуп. 
Амрагылара аганахьала х-аԥсидак амоуп, егьырҭ 
ахганк рҟны – аҿакқәа. Ҩ-цәаҳәакны агәа шьақәа реиц-
цара аҩ ныҵҟатәи аҭбаара х-нефкны иашоит. Анефқәа 
аладахьтәи рын ҵәамҭаҿы еихызҵәо агәа шьақәа 
реиццара аныхабаа еиҩшаны еиҿыркаауеит ауада – 
анортекс. Уи ауада аҩбатәи аиха гылаҿы иамоуп ахор 
рҭыԥ. Уахь ихалоит амраҭашәарахьтәи аҩналарҭа 
армарахьтәи аган аҟынтәи иҩеиуа, ицәу ахаҳә ала 
еиқәҵоу амардуан ҭшәа. Амраҭашәаратәи, аҩадатәи, 
аладатәи аҩналарҭақәа ирыдҟаҵалоуп аҿакқәа. Аҿакы 
аура анортекс аҭбаара иаҟароуп, аҭбаара – акупол 
аҵаҟатәи аԥшьыркца иақә шәоит.

Аргылара агәҭантәи агәашьақәа ррад ибжьгоу анеф 
хада анҵәамҭа алтартә аԥсида ахагьежьра иҭашәоит. 
Абаа наҟ-наҟтәи аганқәа рыҩныҵҟатәи аҭыӡқәа 
рпилонқәеи агәҭантәи агәашьақәа рради ирыбжьгоу 
аварахьтәи анефқәаракәзар, аԥсаҭарҭеи адикәани 
ирызку аҭыԥ аԥсидақәа рхыркәшарҭаҿы инҵәоит. 
Аганахьтәи аԥсидақәеи агәҭантәи алтартә нцәаҭыԥи 
иҭшәоу ашә ҭцәаақәа рыла еимадоуп. Да ра аԥсидақәа, 
аҭӡы аҩныҵҟа еиԥш, адәахьгьы ихыргьежьааны 
иҟаҵоуп. Архәақәа рыла еидҳәалоу агәҭантәи 
агәашьақәа аа-кәакьк змоу, аа-хышәхәхәак зҭаԥсоу, 
агәыргьын зықәгылоу аԥшьыркца еиҿыркаауеит. 
Агәыргьын ахаҭа ауп еидызкыло хыхь иқәгылоу акупол 
аргыларатә хәҭақәа. Агәыр гьын аҳаракыреи акупол 
аҭбаареи шәага-загала еиҟароуп.

Аргылара аҩныҵҟатәи агәашьақәеи апилонқәеи 
архәақәа рыла еимадоуп. Урҭ реимадара ахьеиҟарам 
ауп аныхабаа адәахьи аҩныҵҟеи мардуанҵас 
реихагыларақәа зыбзоуроу. Агәашьақәа ирыбжьдоу 
архәақәеи аҭӡқәеи рыбжьара ҭырҭәаауп ақәырҟьақәа 
рыла. Аџьар ажәҩақәа еиҿызкаауа, азеиԥш хыбра 
иалыҳәҳәо ақәыр ҟьақәа рықәқәа ҩаӡарала еиҟароуп. 

Уурылеи ҭбаа рылеи еиҟарам ахәҭақәа реиҿартәра 
аргылара ашоит еиуеиԥшымагыдрақәа рыла. Ауасхыр 
инаркны иаҳа ила ҟәу ахыбра аҟынӡа актәи агыдра 
иаҵанакуеит, аҩбатәи агыдра – аџьар ажәҩақәа рхыб 
аҟынӡа, ахԥатәи – агәыргьыни акуполи. Еиҟарам агыд-
рақәа зҭашәо аԥшьы ркца аҭбааҭыцәрақәа дара-дара 
еизшоу рыхә  ҭақәа еиқәшәоит. Абасеиԥш аизшара иара 
ахаҭа ҟаи маҭла еиҿнакаауеит. Агәыргьыни, аԥсидеи, 
аҭыӡқәеи иаа рыкәыршаны иҭшәоу ахышәбжьаԥҟақәа 
рыласоуп. Агыдрақәа ирышьашәалоу урҭ ахышәқәа 
еиуеиԥшым аҳаракырақәа рҿы иҟоуп. Абжьаԥҟарақәа 
зегьы рхы архәақәа рыла ихыркәшоуп.

Аҩналарҭақәа ирхагылоу аҿакқәа аҭыӡқәа иры-
ласаӡам, аҭӡамцқәа ирыдҟаҵалоуп, аха дара зегьы 
зларгылоу ама ҭәахәқәа акоуп, урҭ аки-аки хеибарҭәаауа, 
иаадырԥшуеит еизакны архитеқтуратә хшыҩҵакык. 
Абарҭ аҿакқәа рҭыӡқәа хыргьежьааны еимадоуп, урҭ 
идырӷәӷәоит ахьанҭара ду зқәыӷәӷәо аргылара аҭыӡқәа, 
ҵаргәарагьы рзыруеит. Агәашьа қәа рхыԥҟарсҭаҿ аџьар 
сахьа аархәоит, рынаӡарақәаииасуеит архәақәа рахь. 
Агәылгарақәа рҿыгҳарақәа – апилиастрқәа рыжәпара 
иаҟараны иҟоуп, ҭбаарала архәақәа ирықәшәоит.

Аныхабаа ргылоуп ашьанҵа злоу акьырхаҳә иалху 
ахаҳәԥшьыркцақәа рыла. Арҭ амаҭәахәқәа уԥы лоит 
иара аныха баа иацәыхарамкәан игылоу ашь хақәа 
рҿы. Аныхабаа иаҵана куа ахыбрақәагьы урҭ роуп из-
лыху. Аныхабаа архәақәа рҩага раҿы, акупол аган  қәа 
реи быҭараҿы, ахыбра иаакәыршаны аҿышәҭ еиқәа-
раҿы ахархәара амоуп ақьырмыт. Абаа акәакьқәа рҿы 
ақьырмыт иалхны еиқәҵоу аҿышәҭ даара иар ԥшӡоит, 
насгьы џьара-џьара ақьырмыт маҟаҵас аҭӡы иагәы ла-
ҟаҵоуп. Еиҳарак ақьырмыт аргылараҿы рхы иза дыр-
хәоз, иахьыманшәалаз мацараз акәмызт, адгьыл ҵысра 
ма даҽа ԥсабаратә мчык ацәырҵраан ахыбра арӷәӷәон.

Аныхабаа акыц ала ихыбуп. Акыцқәа рыхқәа 
ахьеиқәыло, ихаргьежьааны, агәы ҭыхны ауп ишыҟаҵоу. 
Акыц жәытәӡатәиуп, ахыбра андыргылазаахыс иақәуп. 
Уи аҭыԥантәи анышәаԥшь иалхны иӡуп, иамоу аџьар 
сахьақәа рыла иуҳәар ауеит, ари акыц хықәкылаҵәҟьа 
абри ахыбра иазкны иҟаҵан ҳәа.

Алтар аҽеиҳаранакуеит адашьмаҟынтәи ҩ-мардуан 
хала рак рҟынӡа, иҳаҩсхьоу аамҭақәа раан аныхабаа 
дашьмас иаман аҳаш (амармалташь) еиқәаҵәа. Уи убас 
шакәу агәра ҳнар  гоит мраҭашәарахьтәи аҩналарҭа 
ашәхымс, насгьы аиҭа шьа қәыргыларатә усурақәа 
анымҩаԥысуаз иаарԥшыз аҳаш ԥҽыхақәа.

Аныхабаа аҩныҵҟа зырлашоз адәахьтәи алашара 
акәын. Алашара ахыбра аҩныҵҟа инеиуан аҭыӡқәа иры-
ла ҟаҵаз ахышәқәа рыла. Урҭ ахышәқәа абас еихшоуп: 
ал тартә аԥсидақәа рҟынтә хԥа, аԥсаҭарҭеи адикәан 
ҭыԥи рҿы акака, амраҭашәарахьтәи амрагыларахьти аҩ-
на ларҭа қәа рхыхь – хԥа-хԥа, амраҭашәарахьтәи аҭыӡқәа 
рҿы – фба.

Аныхабаа раԥхьаӡатәи ахаҿра азынханы иҟоуп, 
акык-ҩбак иацырҵаз, идырҽеиз хәҭақәак ыҟазаргьы, 
еицакрада ишыҟаз иаанхеит.

Ҟазара дула «иқәҵоуп» Лыхнытәи аныхабаа, са-
хьа ла иҩы чоуп аҩныҵҟатәи аҭыӡқәа, ашьаҟақәа, ар-
хәақәа, ақәыр ҟьақәа, аҭархәақәа, акупол. Аҭыхрақәа 
ирыҵаркуеит еицеи зиашоу агеометриатә цәаҳәақәеи 

(орнаментқәа) еиуеи ԥшым ахаҿсахьала аҩычарақәеи. 
Хадара злоу анҵарақәа ирыҵаркуеит: аӡҟы дыкны атрон 
иқәтәоу анцәа иан, кырџьара иҭыху Евхристин, ҩыџьа 
аҳәсеи ибзахаз Христоси реиԥылара, Авраам иԥсаҭатә, 
Анцәа ихьӡыргаҩы Григори, ауаа ԥшьақәа Васили, Ки-
рилл, Фоки, Иисус Христос, Иуан Евангелтәи рсахьақәа. 
Хкы рацәала ишьақәгылоуп аныхабаа аорнамент, уи 
ҳԥылоит аҳаракыраҿ, аҭбаараҿ, аҭыгьежьаарақәа рҿы. 
Абарҭ аорнаменттә ԥҟарақәа иҵару цәаҳәала иҩычаны 
иҟаҵоуп аԥсида, алтар ашәара-аҵышәара, апилиастрқәа, 
архәабжақәа, акәымпыл аҭӡавара, иара убас ихаргьежьаау 
аҭуанқәеи аҭӡыварақәеи.

Џьара-џьара аорнамент нҵарақәа ирныԥшуеит архи-
теқтуратә хәҭақәа. Агеометриатә ҭҟарақәа еиуеиԥшым 
аса хьақәа ирылалоит ихадоу анҵарақәа, ихадырҭәаауеит, 
иагь ҭдырҭәаауеит иҭацәу акәакьқәа. Агеометриатә 
сахьақәа рҿы иаҳԥылоит: еиуеиԥшым аҵла быӷьқәа, ҿыц 
илнагаз абӷьы ҟата, еихдоу ах-кәакьқәа, аԥшь-кәакьқәа 
зхаԥсоу агьежьқәа, агьежьбжақәа.

Араҟа иазгәаҭатәуп аныха баа анҵарақәа рҿы рхы 
иадырхәоз ҟазшьак – иарбан сахьазаалакгьы, еиҳа-
рак ха цы ԥхьаӡа, еиҵахоит ҵаҟатәиқәа раасҭа. О. Демус 
Византиатәи аны хабаақәа данрыхцәажәоз иаз-
гәеиҭон, аҭыӡқәа ҩада иха лацыԥхьаӡа ирныз анҵа ра-
қәа рыҽдырҭбаауеит, уи иабзоураны иахәаԥшуа даара 
иааигәаны ибарҭоуп, дазааи гәоуп ҳәа. Зыӡбахә ҳамоу 
аргылараҿы еиҳа иҩаскьагоу аҭыхымҭақәа ахьеи -
ҵоу, ҵаҟатәиқәа раасҭа инахароушәа убоит. Адҩы-
ларақәа рынҵашьақәа ирыбзоураны, ҵаҟатәи аҭбаара 
аҽ ҳаранакыцыԥхьаӡа еиҳа-еиҳа еизааигәахо, хыхь 
иахагылоу акупол аҵа иазнеиуашәа, нас гьы ҵаҟатәи 
аҭбаара еиҳа амҽхак ҭбааушәа унарбоит. Абарҭ-
қәа ирыбзоураны ахыб ра аҭбааҭыцәра иазҳаны ауп 
иахәаԥшуа ишибо. Арҭ зегь абас иузырбо, хыхь ишаз-
гәаҳҭаз еиԥш, рацәак иаӷьымкәа иҭшәоу ахышәқәа 
иаарышьҭуа алашара ауп. Аорнаменттә ҩычара 
адагьы аныхабааҿы иҟоуп анбан ҩырақәа. Аҩырақәа 
руак иаҳәоит адунеи ашара ашьҭахь 6669 шықәсазы 
Аԥсны аеҵәахәхәа (акомета) ацәырҵра атәы. Ари 
аҩыра даԥхьеит афран цыз ҵарауаҩ ду, академик 
Броссе 1849 шықәсазы. Уи ашықәс еиҭаганы ҳара 
ҳашықәсԥхьаӡарала иақәшәоит 1066 ш. Ииашаҵәҟьаны, 
абри аамҭазы ари аеҵәахәхәа ацәырҵра шыҟалахьоу 
аҵарауаа рыла ишьақәыргылоуп. Аха ари аҩыра иаҳәо 
аныхабаа аныргылаз ашықәс акәӡам. Иҟалап абри 
ашықәс азыҳәан аныхабаа аҩычарақәа мҩаԥгазҭгьы.

Аныхабаа аргылара ашықәс ашьақәыргылараан ар-
хитеқтуратә прототипқәа рхыҵхырҭақәа реиҿырԥшра 
аметод ахархәара аҭахуп. Аҵарауаа: П. Уварова, В. Сысоев, 
К. Бру нов, Б. Безобразов, Ш. Амиранашвили, М. Алпатов 
еиҳаракгьы В. А. Кузнецов уҳәа аӡәырҩы раԥҵамҭақәа 
анализ рызуа, дара ақьырсиантә ргыларақәа Лоу, Бзыԥ, 
Лӡаа, Ԥсырӡха, Лыхны, Зеленчук, иара убас Трабзан, 
Вантәи аӡҭач адгьылбжьахала уҳәа аргыларақәа рҷы-
дарақәа реиҿырԥшра агәра ҳнаргоит, иазгәаҳҭаз аба-
ҟақәа зегьы еицырзеиԥшу ахронологиатәи агенети-
катәи еимадарақәа шрымоу. Абра иааҳгаз ақьырсиантә 
ба ҟақәа рахьынтә ҷыдала еиҿырԥшзар ахәҭоуп Лых-
нытәии Зеленчуктәии аныхабаақәа рыргыларатә план-
қәа. Излаҳбо ала, арҭ аҩбагьы х-нефк змоу, планла иԥ-

шьыркцоу, аха амрагылареи амраҭашәареи рганахьала 
инеиҵыху х-ҿакыки аҭӡы иагәылгоу, ихыргьежьаау 
абсидақәеи змоу, аҩадатәи аладатәи аганқәа рҿтәи аҩ-
наларҭақәа амраҭашәарахь инахоу аџьаркуполтә ргы-
ларақәа иреиуоуп. Иара убас ишьақәыргылоуп Лоу-
тәии, Лыхнытәии, Зеленчуктәии уҳәа абаҟақәа акыр 
рыр гылараантәи амодультә шәага-загақәа реиԥшра. 
Ган кахьала, Лыхнытәии Бзыԥтәии аргыларақәа Зелен-
чуктәи абаҟақәа ртипологиатә прототипқәа ирҿур-
ԥшыр алшоит, даҽа ганкахьала, дара урҭ Трабзани, 
Аԥсни, Нхыҵ Кавкази рархитеқтуратә идеиақәа ахьын-
тәаауаз Византиатәи абаҟақәа ирҿурԥшыр ауеит. Иҵа-
быргыҵәҟьаны, «Византиатәи аҳәынҭқарра аҟынтәи 
архитеқтуратә идеиақәа рекспорт мап ҳзацәкуам» 
ҳәа иҩуеит мраҭашәара-германиатәи аҵарауаҩ Едиш 
Ноибауер «Аԥсуа архи теқтура Византиеи Қырҭтәылеи 
реи барххаратә еизыҟазаашьақәа раан (VI–X ашәы-
шықә сқәа)» захьӡу астатиаҿы. Уи ииашаҵәҟьаны иши-
ҩуа ала, усҟантәи аамҭазы византиатәи аҳәынҭқар ир-
гыларатә ҟазарҭақәа рҟынтә апровинциақәа рахь ар-
хитеқтуратә хсаалақәа реқспорт азин ыҟан. Аиашаз, 
зегьы рылаҵәҟьа еиԥшу архитеқтуратә ргыларақәа, 
шамахамзар, изы ҟаломызт, аха, ҳәарада, аиҿырԥшра 
зуа арегионтә ргы ларатә школ ыҟан. Иаагозар, Траб-
зан араион аҿтәи ацқьа Софиа, ацқьа Анна, убас IX 
ашәышықәса иаҵанакуа Накип Џьам абаҟақәа ахьыҟоу 
атыԥқәа зонала ирзааигәоу Хрисокефолос аныхабаа, 
хронологиала X ашәышықәса алагамҭа иаҵанакуеит 
(1877 ш. азы аԥсидаҿ иԥшааз аҩыра зныз ахаҳә излаҳәо 
ала, ари аепископтә ҭыԥтәарҭа 914 шықәсазы аремонт 
азиуит амитрополит Михаил). Аҵарауаҩ Брунов аҵы-
хәтәантәи иеихшьаларатә усумҭаҿы Ацқьа Софиа абаа 
заатәи аргыларатә хәҭа X ашәышықәса иаҵанакуеит ҳәа 
азгәеиҭоит. Иара убас ара иазгәаҭатәуп, ҳаззааҭгылаз 
абаҟа арелиеф Вантәи (Ермантәыла иҟоу) абаҟа 
Ахҭамар стильла ишеиԥшу, аргыларатә аам ҭалагьы 
ишеиқәшәо. Излашьақәыргылоу ала, Ахҭамар ргылан 
аҳәынҭқар Гагик Арцруни ихаан, 915–921 шықәсқәа 
рзы. Ус анакәха, арҭ абаҟақәа ррелиефи рархитеқтуреи 
ишьақәдыргылоит трабзантәи ацқьа Софиа аныргылаз 
аамҭа X ашәышықәса алагамҭаз шакәу.

Нхыҵ-Кавказтәи, Аахыҵ-Кавказтәи, иара убас 
Азиа  маҷтәи ақьырсиантә баҟақәа рыҭҵааҩы Куз-
нецов ар хи теқ  тураргыларақәа рпараллельқәеи реи-
ҿыр  ԥшреи рыб зоурала абас еиԥш иҟоу агенетикатәи 
ахро но ло гиатәи еихьыԥшра шьақәиргылоит: «Хри-
со кефолос – Ацкьа Софиа Лыхны – Зелен чуктәи аны-
хабаа – зегь хро  но  ло гиала X ашәышықәса актәи аз бжа 
иаҵанакуеит» ҳәа. Иҵа быргыҵәҟьаны, ари лабҿабоуп, 
избанзар, ҳзых цәа жәо абаҟақәа зегьы ра цәак еиҵы-
хым аамҭа ҿахҵәаказ ир  гы лоуп, архитеқту ратә школк-
гьы иаҵанакуеит. Ара хыхь иазгәаҳҭаз иара ақьырсиан-
ра аҭоурыхгьы иарҵа быр гуеит, избанзар, византиа-
тәи аҭоурыхтә хыҵ хыр ҭақәа изларҳәо ала, аԥсуа 
ҳәынҭқарцәа рыб зоуралоуп Марыхә, Адангьа, Ахбырц 
уҳәа ашьхамҩақәа ры ла нхыҵ-кав казтәи ажәларқәа – 
аланаа ақьырсианра рылаҵәара злаҟалаз.

Лыхнытәи аныхабаа X ашәышықәса актәи азбжазы 
Аԥсуа ҳәынҭқарра аргылара дуқәа иреиуоуп. Уи аԥсуа 
архитеқтуратә ҷыдарақәа зныԥшуа ргылароуп.

Аԥсадгьыл агьама, афҩы хаа, ҿаҵак анышә 
иадамхаргьы, атәым дгьыл аҿы еиҳау ҳамҭа 
ыҟам. Атәым тәылақәа рыҟны аԥсуаа рҭоурых 

иаҿахәҳәагоу, иатәышьҭроу амаҭәахәқәа иԥшьоу 
акакәны иахәаԥ шуеит. Иҟамзар ҟалап аԥсуа ҭаацәарак 
Аԥснынтә ҟәырҷахак зыҩны иҩнам, рабацәа рабдуцәа 
рҟәых ҵәахны измам. Ибзианы исгәалашәоит, Аԥснынтә 
Ҭырқәтәылаҟа санцало, лассы-лассы ҳџьынџьуаа 
исарҳәо, сгәы иҭнымҵәо ажәа ԥхақәа: «Ҳаԥсадгьыл 
афҩы хаа ҳзаабгеит, уи ацәаара бхаҳкаауеит, еҳ, Аԥсны, 
Аԥсны!…» – ҳәа. Ииашаҵәҟьаны, иҟамзар ҟалап еиҳау 
хьаак, уԥсадгьыл мчымхарыла уанахыгоу. Насыԥс исы-
ман арҭ ашықәсқәа зегьы изныкымкәа Ҭырқәтәылаҟа 
ацара ахьысқәашьхаз, уа инхо аԥсуааи сареи гәаартыла 
ҳаицәажәартә еиԥш аҭагылазаашьа ахьсымаз. Уажә 
ишәзеиҭасҳәарц сҭахуп Ҭырқәтәыла сзықәшәахьоу, угәы 
иҭнымҵәо ҭоурыхк. 

Адаԥазар асасааирҭа аҟны, Оқтаи Ҷкотуа мышәкәан 
хәыҷык инапы ишакыз збеит. «Ари закәызеи?» – хәа 
ҳаниазҵаа: «Измиҭ ақалақь аҟны инхо, Зеинеԥ Маанԥҳа 
аинтернет ала Аԥсны инхо аԥсуаа рахь иҟалҵаз аҳәара 
ауп», – иҳәеит.

«Аԥснынтә Ҭырқәтәылаҟа иаауа дарбанзаалакгьы, 
сҭоурыхтә ԥсадгьыл аҟынтәи уаԥсҵәык анышәи, 
хаҳә хәыҷқәаки, ҵәаҟьа ҳәыҷқәаки сзаазго, исзынхаз 
сыԥсҭазаара зегьы, сыԥсы ҭанаҵы, дысныҳәалоит, ихьӡ 
сгәы иҭазаауеит», – лҳәахьазаарын Зеинеԥ. 

  Оқтаи Ҭырқәтәылаҟа иаара мчыбжьык шагыз, 
аинтернет ала, афеисбук аҿы, Зеинеԥ Маанԥҳа иҟалҵаз 
аҳәара машәыршәа, илаԥш нақәшәеит. Абри аҩыза 
данаԥхьа, игәы арԥшааит. «Дзыргәамҵуазеи, рыцҳарас 
дзықәшәазеи, изылҭаххазеи?» – ҳәа ахәыцра далагеит. 
Аха, зыԥсадгьыл зцәыӡыз аԥсуа, атәым дгьыл аҿы 
инхо, Аԥснынтә ҿаҵак иадамхаргьы анышә иаҳәо, иара 
ибзианы деиликаауеит. Иаразнак аҭакгьы лзаниҵеит, 
ааигәа Ҭырқәтәылаҟа днеираны дшыҟоу, лгәаҳәара 
шынаигӡо.

 «Аԥснынтә Ҭырқәтәылаҟа амҩа ҳанықәлоз, анышә 
абантәишьҭысхри?» – ҳәа сазхәыцит. Ҵакык амазарц 
сҭаххеит. Убри аҟынтә исыӡбеит, Аҟәа, Аԥсадгьыл ахьчара 
зхы ақәызҵаз ҳаибашьцәа ргәы иқәыԥсоу анышә, џьарак 
акәымкәа, ҳаҭгәынцыԥхьаӡа снеины, маҷк ахаҳәқәеи, 

аҵла махәҭа хәыҷқәеи, уаԥсҵәык анышәи сахӡыӡааны 
аԥшқа амашәкәан данҭарҵо еиԥш, искыз инҭасҵеит. Нас, 
иаашьҭыхны иаасгәыдсыҳәҳәалеит, исызгәамҭакәагьы 
сыблақәа лаӷырӡыла иҭәит», – дцәажәон Оқтаи.

Ҭырқәтәыланӡа аҳамҭа шынаӡаҵәҟьаз, Зеинеԥ 
Маанԥҳа лнапаҿы илдыркит дзыҳәоз лыԥсадгьыл анышә. 
Ахәылбыҽха лара Измиҭынтә, Адаԥазар, Оқтаи дахьыҟаз 
аҭел дизасит. 

«Зеинеԥ лыбжьы аӷьаҵәыӷьаҵәреи, агәыԥшаареи 
ацын. Оқтаи, исзууз абзиара ахаан исхашҭуам. Сара 
сықәрахь снеихьеит. Уажәшьҭа исылымшар ҟалап Аԥсны 
инхо суаажәлар рбара, сабдуцәа иаанрыжьыз ҳашҭа 
сшьапы ақәыргылара. Сгәазхара аԥсуа ажәеи, аԥсуа ашәеи, 
аԥсуа кәашареи рбара, раҳара. Урҭ зегьы жәабжьноуп 
ишыздыруа. Сыԥсадгьыл аҟынтә иааушьҭыз анышә, 
сыҩны агәҭа игылоу Аԥсуа бираҟ авараҿы ишьҭасҵеит. 
Уахарнахыс, еснагь ари анышә сафыҩлап, напыла 
еилсырхлап, сыԥсадгьыл ԥшӡа агьама ахкаауа. Исҭахуп 
саныԥслак сгәы иқәрыԥсарц. Уи азы, ажәа нсыжьуеит», - 
иажәабжь аҳәара даҿын Оқтаи Ҷкотуа. 

Абраҟа, Оқтаии Зеинеԥи реицәажәара еиқәҳәалахеит. 
Зеинеԥ уаҳа акагьы лзымҳәеит, лҵәуабжь акәын иаҳауаз. 
Иаргьы илаӷырӡқәа изнымкылакәа рҿаархеит…

Ирацәоуп ас еиԥш угәы ҭызшьаауа ажәабжьқәа. Шаҟа 
ирыцҳарахазеи ҿаҵак зыԥсадгьыл анышә иаҳәо, атәым 
дгьыл аҿы анхара зқәашьхаз ҳашьцәа! 

Иҟамлааит уаҳа уи аҩыза ҳҭоурых аҿы, аҳәаанырцә 
инхо ҳашьцәа ргәаҟраҿы иаангылааит ҳажәлар ирхыргаз 
арыцҳара ду! 

ҿАҵАК АНЫшәНАп АԤСАдГЬЫЛ АҟЫНТә

Ҭырқәтәыла инхо ҳџьынџьуаҩ Зеинеԥ 
маанԥҳа аамҭаказы аԥсныҟа иҟалҵахьаз 
агәаҳәара шынагӡахаз атәы ажурналист 
Сырма ашәԥҳа ланҵамҭаҿы. 

«Балтика аҿықәантәи ақыҭа». Сергеи ГАБЕЛиА.



«АԤСнЫ». Амонументалтә ҩыра ахәҭак.

Амԥар Тариел 
Аԥсны зҽаԥсазтәыз асахьаҭыхҩы,
Д. и. Гәлиа ихьӡ зху Аҳәынҭқарратә премиа занашьоу


